
Монгол Улсын Их Хурлын 2020 оны ээлжит бус чуулганы Үйлдвэржилтийн бодлогын байнгын хорооны 8 дугаар сарын 24-ний өдөр /Даваа гараг/-ийн хуралдааны товч тэмдэглэл
 

Үйлдвэржилтийн бодлогын байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав. 
 


Хуралдаанд ирвэл зохих 14 гишүүнээс 10 гишүүн ирж, 71.4 хувийн ирцтэйгээр хуралдаан 11 цаг 42 минутад Төрийн ордны “Үндсэн хууль” танхимд эхлэв. 
 
Чөлөөтэй: Ц.Туваан;

Тасалсан: Г.Ганболд. 
 
Нэг.“Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төсөл /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Эдийн засгийн байнгын хороонд хүргүүлнэ/
Хэлэлцэж буй асуудалтай холбогдуулан Монгол Улсын Шадар сайд Я.Содбаатар, Улсын Их Хурлын гишүүн, Сангийн сайд Ч.Хүрэлбаатар, Уул уурхай, хүнд үйлдвэрийн сайд Г.Ёндон, Хүнс, хөдөө аж ахуй, хөнгөн үйлдвэрийн сайд З.Мэндсайхан, Эрчим хүчний сайд Н.Тавинбэх, Хөдөлмөр, нийгмийн хамгааллын сайд А.Ариунзаяа, Барилга, хот байгуулалтын сайд Б.Мөнхбаатар, Зам, тээврийн хөгжлийн сайд Л.Халтар, Байгаль орчин, аялал жуулчлалын дэд сайд Ц.Батбаяр, Батлан хамгаалахын дэд сайд Б.Баярмагнай, Боловсрол, шинжлэх ухааны яамны Төрийн нарийн бичгийн дарга Д.Батбаатар, Соёлын яамны Төрийн нарийн бичгийн дарга Г.Эрдэнэбат, Нийслэлийн Засаг дарга бөгөөд Улаанбаатар хотын захирагчийн албан үүргийг орлон гүйцэтгэгч Ж.Батбаясгалан, Үндэсний хөгжлийн газрын дарга Б.Баярсайхан, мөн газрын Судалгаа, шинжилгээний газрын дарга Б.Түмэндэлгэр, Засгийн газрын Хэрэг эрхлэх газрын дэд дарга Б.Энх-Амгалан, мөн газрын Бодлого, төлөвлөлтийн газрын даргын албан үүргийг түр орлон гүйцэтгэгч Д.Балжинням, мөн газрын ахлах референт П.Сарангэрэл нар оролцов. 
Хуралдаанд Улсын Их Хурлын Тамгын газрын Хууль, эрх зүйн хэлтсийн ахлах зөвлөх С.Энхцэцэг, зөвлөх Д.Мягмарцэрэн нар байлцав. 
Тогтоолын төслийн анхны хэлэлцүүлэгтэй холбогдуулан Улсын Их Хурлын гишүүн Ц.Анандбазар, Ш.Раднаасэд, Г.Тэмүүлэн, Ж.Батжаргал, Ж.Бат-Эрдэнэ, Т.Энхтүвшин, Б.Чойжилсүрэн нарын тавьсан асуултад Монгол Улсын Шадар сайд Я.Содбаатар, Хүнс, хөдөө аж ахуй, хөнгөн үйлдвэрийн сайд З.Мэндсайхан, Эрчим хүчний сайд Н.Тавинбэх, Уул уурхай, хүнд үйлдвэрийн сайд Г.Ёндон, Барилга, хот байгуулалтын сайд Б.Мөнхбаатар, Үндэсний хөгжлийн газрын дарга Б.Баярсайхан нар хариулж, тайлбар хийв. 

 

Улсын Их Хурлын гишүүн Н.Наранбаатар, Г.Ганболд, О.Цогтгэрэл, Б.Энх-Амгалан, Ж.Батжаргал, Т.Энхтүвшин нар үг хэлэв. 
“Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төслийн анхны хэлэлцүүлгийг хэлэлцэж дууслаа. 
Байнгын хорооноос гарах санал, дүгнэлтийг Улсын Их Хурлын гишүүн Ж.Бат-Эрдэнэ Эдийн засгийн байнгын хорооны хуралдаанд танилцуулахаар тогтов.   

Уг асуудлыг 13 цаг 26 минутад хэлэлцэж дуусав.

Хоёр.“Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төсөл /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Төрийн байгуулалтын байнгын хороонд хүргүүлнэ/

Хэлэлцэж буй асуудалтай холбогдуулан Монгол Улсын Шадар сайд Я.Содбаатар, Улсын Их Хурлын гишүүн, Сангийн сайд Ч.Хүрэлбаатар, Уул уурхай, хүнд үйлдвэрийн сайд Г.Ёндон, Хүнс, хөдөө аж ахуй, хөнгөн үйлдвэрийн сайд З.Мэндсайхан, Эрчим хүчний сайд Н.Тавинбэх, Хөдөлмөр, нийгмийн хамгааллын сайд А.Ариунзаяа, Барилга, хот байгуулалтын сайд Б.Мөнхбаатар, Зам, тээврийн хөгжлийн сайд Л.Халтар, Байгаль орчин, аялал жуулчлалын дэд сайд Ц.Батбаяр, Батлан хамгаалахын дэд сайд Б.Баярмагнай, Боловсрол, шинжлэх ухааны яамны Төрийн нарийн бичгийн дарга Д.Батбаатар, Соёлын яамны Төрийн нарийн бичгийн дарга Г.Эрдэнэбат, Нийслэлийн Засаг дарга бөгөөд Улаанбаатар хотын захирагчийн албан үүргийг орлон гүйцэтгэгч Ж.Батбаясгалан, Үндэсний хөгжлийн газрын дарга Б.Баярсайхан, мөн газрын Судалгаа, шинжилгээний газрын дарга Б.Түмэндэлгэр, Засгийн газрын Хэрэг эрхлэх газрын дэд дарга Б.Энх-Амгалан, мөн газрын Бодлого, төлөвлөлтийн газрын даргын албан үүргийг түр орлон гүйцэтгэгч Д.Балжинням, мөн газрын ахлах референт П.Сарангэрэл нар оролцов. 
Хуралдаанд Улсын Их Хурлын Тамгын газрын Хууль, эрх зүйн хэлтсийн ахлах зөвлөх С.Энхцэцэг, зөвлөх Д.Мягмарцэрэн нар байлцав. 
Улсын Их Хурлын гишүүдээс асуулт, санал гараагүй болно. 

 “Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төслийн анхны хэлэлцүүлгийг хэлэлцэж дууслаа.
Байнгын хорооноос гарах санал, дүгнэлтийг Улсын Их Хурлын гишүүн А.Адъяасүрэн Төрийн байгуулалтын байнгын хорооны хуралдаанд танилцуулахаар тогтов.   

Хуралдаан 1 цаг 46 үргэлжилж, 14 гишүүнээс 12  гишүүн ирж, 85.7  хувийн ирцтэйгээр 13 цаг 28 минутад өндөрлөв. 

Ц.АЛТАН-ОД
 
 
МОНГОЛ УЛСЫН ИХ ХУРЛЫН
2020 ОНЫ ЭЭЛЖИТ БУС ЧУУЛГАНЫ
ҮЙЛДВЭРЖИЛТИЙН БОДЛОГЫН БАЙНГЫН ХОРООНЫ 
8 ДУГААР САРЫН 24-НИЙ ӨДӨР /ДАВАА ГАРАГ/-ИЙН 
ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 
Б.Чойжилсүрэн: Байнгын хорооны гишүүдийн ирц хүрсэн тул Үйлдвэржилтийн бодлогын байнгын хорооны 2020 оны 8 дугаар сарын 24-ний өдрийн хуралдааныг нээснийг мэдэгдье. 
 
Нэг ийм дэгтэй болсон юм гэнэ ээ. Шинэ дэгийн хуулиар заавал хуралдаан болгоны өмнө танилцуулах ёстой юм гэнэ. Гишүүдийг ирсэн ирээгүйг. 
 
Баттогтохын Чойжилсүрэн Увс аймгийн 15 дугаар тойргоос сонгогдсон ирсэн байна. Амгалангийн Адъяасүрэн 3 дугаар тойрог. Баянхонгор аймгаас. Ардчилсан намын бүлгийн хурал дуусаагүй байгаа учраас одоо ингээд орж ирнэ гэж мэдээлэл хүргүүлсэн. Ц.Анандбазар гишүүн. 4 дүгээр тойрог. Булган аймгаас сонгогдсон. Ц.Ананбазар гишүүн ирсэн байна. 2 дугаар тойргоос сонгогдсон Т.Аубакар гишүүн ирсэн байна. 14 дүгээр тойргоос Төв аймгаас сонгогдсон Ж.Батжаргал гишүүн ирсэн байна. 4 дүгээр тойрог. Булган аймгаас сонгогдсон Ж.Бат-Эрдэнэ гишүүн ирсэн байна. 11 дүгээр тойрог. Өмнөговь аймгаас сонгогдсон Н.Наранбаатар гишүүн ирсэн байна. 13 дугаар тойрог. Сэлэнгэ аймгаас сонгогдсон Д.Өнөрболор гишүүн ирсэн байна. 5 дугаар тойрог. Говь-Алтай аймгаас сонгогдсон Ш.Раднаасэд гишүүн ирсэн байна. 1 дүгээр тойрог. Архангай аймгаас сонгогдсон Г.Тэмүүлэн гишүүн ирсэн байна. 8 дугаар тойрог. Дорноговь аймгаас сонгогдсон Т.Энхтүвшин гишүүн ирсэн байна. 
 
Энэ Төв аймгаас сонгогдсон Ц.Туваан гишүүн бүлгийнхээ хурал дээр байгаа юм байна. Одоо ороод ирнэ гэсэн. 15 дугаар тойргоос сонгогдсон, Увс аймгаас сонгогдсон О.Цогтгэрэл гишүүн мөн бүлгийн хурал дээр байгаа юм байна. Одоо ороод ирэх юм байна. Ардчилсан намын бүлгийн хурал дуусаагүй байна. 
 
Та бүхэнд өнөөдрийн Байнгын хорооны хуралдаанаар хэлэлцэх асуудлыг танилцуулъя. 
 
Нэг. “Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төсөл байна. Засгийн газар 2020 оны 8 дугаар сарын 14-ний өдөр өргөн мэдүүлсэн. Анхны хэлэлцүүлгийг хийнэ. Санал, дүгнэлтээ Эдийн засгийн байнгын хороонд хүргүүлэх ийм горимтой байна. 
 
Хоёр дахь асуудал нь, “Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төсөл байна. Засгийн газар 2020 оны 8 дугаар 14-ний өдөр өргөн мэдүүлсэн. Анхны хэлэлцүүлгийг хийнэ. Санал, дүгнэлтээ Төрийн байгуулалтын байнгын хороонд хүргүүлэх ийм хоёр асуудлыг Та бүхэнд танилцуулж байна. 
 
Хэлэлцэх асуудалтай холбоотой саналтай гишүүд байна уу? Алга байна. Хэлэлцэх асуудлаа баталъя. Нэг дэх асуудлыг хэлэлцэж эхэлье. 
 
Нэг.“Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төсөл /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Эдийн засгийн байнгын хороонд хүргүүлнэ/
 
“Монгол Улсыг 2021-2025 онд хөгжүүлэх таван жилийн үндсэн чиглэлийг батлах тухай” Улсын Их Хурлын тогтоолын төслийн анхны хэлэлцүүлгийг Үйлдвэржилтийн бодлогын байнгын хорооны эрхлэх асуудлын хүрээнд эхэлье. 
 
Ажлын хэсэг танилцуулна. Л.Оюун-Эрдэнэ Монгол Улсын сайд, Засгийн газрын Хэрэг эрхлэх газрын дарга, Ч.Хүрэлбаатар Сангийн сайд, Гэлэнгийн Ёндон Уул уурхай, хүнд үйлдвэрийн сайд, Загджавын Мэндсайхан Хүнс, хөдөө аж ахуй, хөнгөн үйлдвэрийн сайд, Нансалын Тавинбэх Эрчим хүчний сайд, Аюушын Ариунзаяа Хөдөлмөр, нийгмийн хамгааллын яамны сайд, Б.Мөнхбаатар Барилга, хот байгуулалтын сайд, Л.Халтар Зам, тээврийн хөгжлийн сайд, Ц.Батбаяр Байгаль орчин, аялал жуулчлалын дэд сайд, Б.Баярмагнай Батлан хамгаалахын дэд сайд, Д.Батбаатар Боловсрол, шинжлэх ухааны яамны Төрийн нарийн бичгийн дарга, Г.Эрдэнэбат Соёлын яамны Төрийн нарийн бичгийн дарга, Б.Энх-Амгалан Засгийн газрын Хэрэг эрхлэх газрын дэд дарга, Б.Баярсайхан Үндэсний хөгжлийн газрын дарга, Д.Балжинням Засгийн газрын Хэрэг эрхлэх газрын Бодлого, төлөвлөлтийн газрын даргын албан үүргийг түр орлон гүйцэтгэгч, Ж.Батбаясгалан Нийслэлийн Засаг дарга бөгөөд Улаанбаатар хотын захирагчийн үүргийг орлон гүйцэтгэгч, П.Сарангэрэл Засгийн газрын Хэрэг эрхлэх газрын Бодлого, төлөвлөлтийн газрын ахлах референт, Балжиннямын Түмэндэлгэр Үндэсний хөгжлийн газрын Судалгаа, шинжилгээний газрын дарга гэсэн ийм бүрэлдэхүүнтэй ажлын хэсэг байгаа юм байна. 
 
Төслийн талаар асуулт асуух гишүүдийн нэрсийг авъя. Танилцуулга дэгээрээ байхгүй. Анхны хэлэлцүүлэг учраас. 
 
Ж.Батжаргал гишүүнээр тасалъя. Ц.Анандбазар гишүүн асуулт асууя. 
 
Ц.Анандбазар: Баярлалаа. Хүнс, хөдөө аж ахуйн яамны сайдаас асуумаар байна. 
 
Ирэх таван жилийн энэ Засгийн газрын үндсэн мөрийн хөтөлбөр гэдэг бол Засгийн газраас барьж болох үндсэн бодлого болж хувирна. Үндсэн бодлогод орж байгаа асуудал дотор малчдын асуудал их гээгдэж байна. 
 
Би одоо чуулган дээр ярьсан. Дахиад энэ асуудлаа ярих гэж байна. Нэгдүгээрт, малчдын хамгийн том асуудал болсон малын хулгайн асуудал үндсэн чиглэлд маш бүдэгхэн орсон байна. Малын хулгай гэдэг бол өөрөө энэ малын гаралтай түүхий эд Монгол Улсын эдийн засгийн эргэлтийн хөрөнгийг дэмждэг хамгийн том хэсгийг үндсээр нь устгаж байдаг. Малчин хүний хамгийн эмзэг сэдэв болчхоод байгаа. 
 
Тэгээд би одоо Хөдөө аж ахуйн яамыг асуугаад байгаа. Тариаланч гэдэг хүмүүс өврөөс нь унаад, малчид нь араас нь унадаг уу? Яагаад Монгол Улсын Засгийн газрын мөрийн хөтөлбөрт малчдын бодлого төв хэмжээнд орж ирж болохгүй байна вэ? Чуулган дээр хэлсэн тэр нэмэлтүүд хэзээ орох вэ? Тухайлах юм бол одоо Тариаланчдын IV аянг дэмжиж байгаа. Тариаланчдыг дэмжиж болж байгаа бол малчдаа дэмжье. Анхдугаар аян дэвшүүлье гэдэг ийм уриа тавьсан шүү дээ. 
 
Тэгээд энэ мөрийн хөтөлбөр хэлэлцэж байх явцад засагддаггүй юм уу? Эсвэл нэмэлт орж ирдэггүй юм уу? Малчдын анхдугаар аяныг хийх тухай бодол танд байна уу? Таны баг ер нь малчдын тухай ямар ойлголттой байна вэ? Хөдөө аж ахуйн сайдад. 
 
Дээрээс нь малын хулгайтай холбоотойгоор Засгийн газрын агентлаг болох Цагдаагийн ерөнхий газрын бүтэц, бүрэлдэхүүн, зардалд өөрчлөлт оруулахгүйгээр эко цагдаа буюу Экологийн цагдаа хийж болсон юм чинь энэ ирэх дөрвөн жилд малын хулгайгүй болох зорилт тавьж Малын хулгайтай тэмцэх газар бий болгомоор байна. Энэ дээр Хөдөө аж ахуйн яам ямар байр суурь эзэлж байна вэ? 
 
Сонгогдох болохоор одоо бид малчдаа дандаа түшдэг. Сонгогдсоны дараа хаягддаг ийм нийгэмд бүхэл бүтэн бүлэг хүмүүс гарчхаад байгаа нь малчид маань болчхоод байна. Дуугарахгүй болохоор одоо тэгээд өөрсдийнх нь ажил амьдрал болоод байна гээд орхиод байдаг юм шиг байгаа юм. 
 
Нийгэмд малчдын амьдралд малчдын хөдөлмөр хүрэхгүйгээр амьдардаг нэг ч давхарга Монгол Улсад алга байна. Малчидгүйгээр Монголыг төлөөлнө гэдэг бол ерөөсөө маш буруу бодлого. Сүүлийн үед мөнгөний дүнг хараад уул уурхайг их шүтээд байгаа. Тэгээд би ярьж байсан шүү дээ. Цаашдаа Америк, Хятадын бодлого ширүүсээд хүйтэн дайны нөхцөлд очих юм бол Монгол Улсын эдийн засгийг аварч гарч үлдэх цорын ганц салбар мал аж ахуй үлдэнэ. 
 
Үйлдвэрийн бодлогын байнгын хорооны хамгийн том асуудал бол малын гаралтай түүхий эдийг боловсруулах байдаг. Тэгэхээр энэ тал дээр малын гаралтай түүхий эдийг боловсруулахад ямар дорвитой шийд оруулахаар тодорхой болгож энэ зорилтод тусгамаар байна. 
 
Энэ гурван асуудлыг маш тодорхой хариулт авахыг хүсэж байна. Нэгдүгээрт, малчдыг дэмжих анхдугаар аянг ямар бодол, төлөвлөгөөтэй байна вэ? Энэ бол онцгой чухал асуудал юм. 
 
Хоёрдугаарт, малын хулгайтай тэмцэх тал дээр бодлогын шийдлийн өөрчлөлт гаргах цаг болсон. Энд хөрөнгө төсөв гаргахаас авахуулаад асар олон шийдэх асуудал байна. Энэ маш бүдэг тусаад байна. 
 
Гуравдугаарт, энэ үйлдвэрлэлийн асуудал, малын гаралтай түүхий эдийг өртөг шингэсэн байдлаар нийгэмд гаргаж, экспортлох асуудал дээр яг дорвитой тодорхой чиглэл гаргахгүй бол ерөнхий заасан шигээ дөрвөн жилийн дараа бүтэц бүтээмж муутай гарна. Энэ гурван асуултад Хөдөө аж ахуйн сайд хариулт өгнө үү. 
 
Б.Чойжилсүрэн: Хөдөө аж ахуйн яамнаас хүмүүс байсан уу? Сайд нь сая орж ирлээ. З.Мэндсайхан сайд. Ажлын хэсгийн 3 дугаар микрофон дээр Ц.Анандбазар гишүүний асуултад хариул. Ажлын хэсгийн 3 дугаар микрофон өгье. 
 
З.Мэндсайхан: Ц.Анандбазар гишүүний асуултад хариулъя. 
 
Малчдыг дэмжих нэгдүгээр аяныг оруулж болох уу гээд. Одоо тэддүгээр аян гэхээсээ илүүтэй малчдыг дэмжих бодлого, хөтөлбөр гэж гаргаад явбал илүү зүйтэй юм уу гэж бодож байгаа. Тэгээд энэ дээр бид нөгөө “Монгол мал” хөтөлбөр гээд мөрийн хөтөлбөр дээр явж байгаа. Энэ хүрээндээ малчдынхаа асуудлыг давхар оруулаад явъя гэдэг энэ томьёоллоор малгайлаад явж байгаа. 
 
Малын хулгайн асуудал дээр бол Малын хулгайтай тэмцэх тухай хууль батлагдсан байгаа. Үүнтэй холбоотойгоор Цагдаагийн ерөнхий газар дээр энэ тусдаа бие даасан нэгж байгуулагдаад явж байгаа. Энэ нь бол одоо манай Мал эмнэлгийн ерөнхий газар дээр хийгдэж байгаа онлайн бүртгэлийн систем байгаа. Энэ хоёр дата баазын хувьд мэдээллээ солилцоод энэ хулгайн чиглэлээр хамтраад ажиллаад явж байгаа. 
 

Энэ мөрийн хөтөлбөрийн ерөөсөө үндсэн зорилго бол мал болон хөдөө аж ахуйн гаралтай бүтээгдэхүүнийг экспортод гаргах. Нэмүү өртөг шингэсэн бүтээгдэхүүнийг бий болгоё гэдэг энэ чиглэл дээр түлхүү анхаарч байгаа. Энэ хүрээндээ бид аж үйлдвэрийн 2 цогцолбор байгуулъя. Мөн түүнчлэн нөгөө талдаа мал эмнэлгийн тогтолцоог улам төгөлдөржүүлж малын эрүүл мэндийн асуудлыг тодорхой болгоё. Тайван бүс болгоё. Эрүүл болгоё. Малаа эрүүлжүүлье. 
 

Нөгөө талд малаас гарах ашиг шимийг нэмэгдүүлээд ингээд мал эмнэлгийн үйл ажиллагаа жигдрээд ирэхэд хөдөө аж ахуйн биржийн үйл ажиллагааг тогтворжуулъя. Малчдын орлогыг нэмэгдүүлэх чиглэлээр хөдөө аж ахуйн биржийн үйл ажиллагааг сонгодог утгаар нь ажиллуулъя. Энэ чиглэл дээр илүү дэд бүтцийг нь илүү түлхүү хийж өгье гэсэн ийм бодолтой байгаа. 
 

Б.Чойжилсүрэн: Ц.Анандбазар гишүүн тодруулъя. 
 

Ц.Анандбазар: Нэгдүгээрт, таны асуулт дотор бас л тодорхойгүй юм үлдэж байна. 
 

Малын хулгайтай тэмцдэг бүтэц Цагдаагийн ерөнхий газар дотор байхгүй. Одоо малчид малаа хулгайд алдвал хандах хүн байхгүй байгаа. Өмнө нь малын хулгайн тасаг гэж байсан. Тэр тасаг татан буугдсанаар Монгол Улсад малын хулгайг хариуцдаг цагдаагийн бүрэлдэхүүн гэж ерөөсөө байхгүй. Та үүнийг мэдэхгүй байна. 
 

Тэгэхээр үүнийг бид Хэрэг эрхлэхийн сайдтай, Хууль зүйн сайдтай бас ярьсан байгаа. Одоо бид экологийн цагдаа гэдэг шиг маш тодорхой бүтцийг хууль хүчний байгууллага дотор хийхгүй бол малчид хандах эзэнгүй, хаяггүй болчхоод байгаа. Үүнийг та бүр тодорхой тэмдэглэж авах нь зөв. Малчин хүн малаа хулгайд алдаад хаашаа ханддагийг мэдэхгүй сайд байж болохгүй шүү дээ. 
 

Хоёрдугаарт, тодруулга дээр би маш тодорхой зүйл ярьж байна шүү дээ. Анхдугаар аян гэдэг үгээр гишүүнийхээ эрхийн хэмжээнд оруулж байгаа юм. IV аян гэж тодорхойлж болдог юм бол анхдугаар аян гэж оруулах ёстой. 280 мянган…/минут дуусав/
 

Б.Чойжилсүрэн: Ц.Анандбазар гишүүний асуултад З.Мэндсайхан сайд. 3 дугаар микрофон дээр нэмээд хариулъя. 
 

З.Мэндсайхан: Малаа алдчихаад хаана бүртгүүлэхээ мэддэггүй малчин байдаг гэж би бодохгүй байна. Монгол Улсын хуулийн байгууллага, Монгол Улсын засаг захиргааны нэгж дээр үйл ажиллагаа бүх газраа хүрч ажиллаж байгаа гэж ойлгож байгаа. 
 

Суман дээр ажиллаж байгаа хэлтсийн төлөөлөгч болон цагдаагийн байгууллагаар энэ асуудал нь явдаг байх. Энэ чиглэл нь дээр бид илүү төгөлдөржүүлэх, энэ бүртгэлийн талд нь илүү тодорхой болгох чиглэл дээрээ Хөдөө аж ахуйн яам илүү анхаарч ажиллая. Түүнтэй холбоотой солилцох мэдээллийн урсгалаар нэгтгэе л гэж байгаа юм. Цагдаагийн байгууллагатайгаа. 
 

Өнөөдөр бид малын шилжилт хөдөлгөөнөө бүртгэдэг болъё. Тэрийгээ баримтжуулдаг болъё гэдэг. Тэгээд Их Хурлын гишүүнийхээ эрхэд та тэр асуудлыг одоо нөгөө ажлын хэсэг дээрээ илүү тодорхой яриад өөрчлөх саналаа гаргаад явчих байх. Бид Засгийн газар дээр баталсан хөтөлбөр дээрээ бол ингээд тусгасан явж байгаа. Тэгээд өөрчлөх нь ажлын хэсэг, Их Хурлаас байгуулагдах ажлын хэсэг дээр байгаа. 
 

Б.Чойжилсүрэн: Та санал гаргаж болно. Зарчмын зөрүүтэй. Бичгээр. Одоо санал хураалт явна. Анхны хэлэлцүүлэг учраас. 
 

Ш.Раднаасэд гишүүн асуултаа асууя. 
 

Ш.Раднаасэд: Энэ намын сонгуульд орсон мөрийн хөтөлбөр 703 заалттай явж байсан. Тэгээд нэлээн хураангуйлсан байна. Бичихдээ чухам яаж бодож тооцож цаанаа агуулгыг нь хийсэн юм. Би сайн мэдэхгүй байна. 
 

Тэр мөрийн хөтөлбөр бичсэн зүйл, заалт болгоныг чинь орон нутаг өөрийнхөө онцлогт тааруулж энэ Их Хуралд нэр дэвшиж байгаа гишүүд бүгд ярьж гарч ирсэн. Тэр агуулгаараа энэ дотор суучихсан харагдаж байна. Яг нэг бүрчлэн суусан юм ерөөсөө харагдахгүй байна. Миний тухайд гэх юм бол ярьж явсан. 
 

Одоо тэр нөгөө малын түүхий эдийн урамшууллын тогтолцоо бий болгоно гэж. Тэр яг хаана байна. Яг ямар үг өгүүлбэрээр орсон явж байгаа юм. Арьс шир, ноос, ноолуур, бүх л гаралтай түүхий эд дээрээ үндэсний үйлдвэрлэлийг хөгжүүлэх урамшууллын тогтолцоог төрөөс бий болгоно гэсэн энэ өгүүлбэр. Үүнийг нэг тодруулмаар байна. 
 

Хоёрдугаарт, энэ мөрийн хөтөлбөр дээр тодорхой тооны үйлдвэрүүдийг бүр биччихсэн байсан. Хүнд, хөнгөнөөр нь. Аймаг болгон дээр шахуу байсан. Говь-Алтай аймаг гэхэд төмөрлөгийн үйлдвэр, цементийн үйлдвэр ингэж ингэж байгуулна гээд. Тэр хоёр бол ерөөсөө огт алга байна. Үүнийг дагаад 8-аас 9 мянган ажлын байр бий болно гэж би харж байсан. Тухайн энэ төслийг нь судалж үзсэн. Төслийнх нь хүмүүс нь сонгуулийн сурталчилгааны үеэр очиж өөрсдийнхөө танилцуулга, материалуудыг тавьж байсан. Одоо цементийн үйлдвэр, төмрийн хүдрийн үйлдвэр гэхэд ТЭЗҮ хийгдчихсэн. Хөрөнгө босгох ажил хийгдэж байгаа. Ингээд яам, Засгийн газартаа ингээд Хөгжлийн банк, бусад юмтай нийлээд дэмжээд явах юм бол бидний зүгээс гаднын хөрөнгө оруулалттай хамтраад хийчихнэ гэсэн. Энэ хоёр үйлдвэр өнөөдөр алга байна. Тайшир сумын нутаг дээр барина гэсэн. 
 

Тэгээд Хүрэн голын 400 мегаваттын эрчим хүчний цахилгаан станц барина гэсэн төсөл бичээстэй байсан. Бас тэр өнөөдөр энэ дотор алга байна. Яг хаана нь харж бичиж байна. 
 

Гурав дахь юм. Энэ сумын төвийн шинэчлэлийн асуудал. Нөгөө багш, эмч нарыг орон сууцаар хангая. Хамгийн түрүүнд барьцаагүй. Юу билээ. Урьдчилгаа төлбөргүйгээр хангах бодлогыг хэрэгжүүлнэ гэж. Үүнийг чухам яаж хэрэгжүүлэх юм, одоо. Ингэж гэдэг загварчлал нь ерөөсөө энэ дотор харагдахгүй ийм байдалтай байна. 
 

Тэгээд энэ цаашлаад Засгийн газрын үйл ажиллагааны төлөвлөгөө болж гарна. Дөрвөн жилийн. Эргээд сайд нараас тэр төлөвлөгөөний дагуу хариуцлага нэхэгдэнэ. Тэгээд энэ дээр гишүүд энэ орхигдсон юмнуудыг их сайн хэлж, ярьж энэ дотор тусгахгүй бол төлөвлөгөөнд тусгахгүй. Дараа нь ингээд энэ Засгийн газар хариуцлагаас энэ нэг сайд нар нь бултах ийм юм болох юм. 
 

Энэ бол сайд нарын хувьд өглөө болгон хараад толгой нь өвдөж байх, самбар дээр нь хамгийн түрүүнд хадагдсан байх ажлын жагсаалт. Энэ бол хэзээ ч бүтэхгүй. Эхлээд үүнийг нь хийнэ. Дараа нь үүнийг нь хийнэ гэдэг эрэмбэ тогтоочихдог. Ийм байдал ерөөсөө сайд нар нэгдүгээрт гаргаж болохгүй. 
 

Хоёрдугаарт, үүний дагуу гарч байгаа Засгийн газрын үйл ажиллагааны төлөвлөгөө гэдэг бол маш олон хуудастай, маш нарийвчилсан юм гарна. Тэр бол Та бүхнийг ажил чинь сайн явж байна уу, муу явж байна уу гэдгийг үнэлэх үнэлгээ. 
 
Энэ сонгуулийн тогтолцоогоор бий болсон гэдэг юм уу, одоо энэ шинэ Үндсэн хуулийн хэлбэрээр явж байгаа энэ Засгийн газрын үйл ажиллагаа бол цэвэр Ерөнхий сайдтай холбогдоно шүү. 
 
Замын ажил явахгүй байна. Үйлдвэрийн ажил явахгүй байна. Мал аж ахуйн ажил явахгүй байна. Барилгын ажил явахгүй байна гэдэг юмыг шууд Ерөнхий сайд руу л пуужин болж очно. Эргээд тэр хариуцлага доошоо сайд нар дээр бууна. Энэ тогтолцоо нь өөрөө ийм тогтолцоо. Энэ хэвлэл мэдээлэл, сөрөг хүчин. Энэ бүх хүмүүс энэ рүү л явна. Ажил явахгүй бол Ерөнхий сайд руу л чиглэнэ. Яагаад гэвэл хариуцлагаа хүлээж ингэж явна гэсэн учраас. 
 
Тийм учраас сайд нар энэ дээр маш хариуцлагатай хандаж энэ төлөвлөгөө, хөтөлбөр дээр тэр намын мөрийн хөтөлбөр дотроос орхигдсон юмнууд…/минут дуусав/
 
Б.Чойжилсүрэн: Ш.Раднаасэд гишүүнд 1 минут нэмж өгье. 
 
Ш.Раднаасэд: Тэрийг нь үйл ажиллагааныхаа төлөвлөгөөн дээр нэг бүрчлэн бичихгүй бол эргээд хаана хэн нь орхисон гэдэг юм яригдана. Эргээд үүний хариуцлага, үүний муу нэрийг Ерөнхий сайд зүүнэ. 
 
Тэгэхээр Та бүхэн тэр сонгуульд явсан Хөгжлийн гэрээ гээд. Энэ гэрээний тэр мөрийн хөтөлбөрийн зүйл, заалт болгоныг өөртөө хамаарах болгоныг үг, өгүүлбэргүй уншиж оруулах юмнуудыг нь Засгийн газрын үйл ажиллагааныхаа төлөвлөгөөнд тусгахгүй бол энэ бол эргээд нэхэгдэх юм шүү. Одоо хар төмөрлөгийн үйлдвэрийг хөгжүүлнэ гээд л ганц л өгүүлбэр тавьсан байна. Тэгээд энэ бүгд дээр саяын ярьдаг миний юунууд дээр Эрчим хүчний сайд, энэ Хүнд үйлдвэрийн сайд, Барилгын сайд нар маань яг юу бодож байна. Үүнийг нэгдүгээрт тодруулж асуумаар байна. 
 
Хоёр дахь нэг юм. Энэ мөрийн хөтөлбөрийн гол зорилго бол төвлөрлийг сааруулах, хөдөө рүү хөгжлийн бодлогыг чиглүүлэх ийм том агуулга надад харагдсан. Намын мөрийн хөтөлбөр. Сонгуульд орсон. 
 
Б.Чойжилсүрэн: Ш.Раднаасэд гишүүний асуултад Шадар сайд Я.Содбаатар хариулъя. Ажлын хэсгийн 2 дугаар микрофон өгье. 
 
Я.Содбаатар: Гишүүдийнхээ энэ өдрийн мэндийг дэвшүүлье. 
 
Тэгэхээр Засгийн газрын үйл ажиллагааны хөтөлбөр бол намын мөрийн хөтөлбөрөөс шууд улбаалж гарч томьёологдож байгаа. Намын мөрийн хөтөлбөрийг бид 700 гаруй заалттайгаар боловсруулсан. 
 
Засгийн газрын үйл ажиллагааны хөтөлбөр 280 гаруй заалттай орж ирж байгаа. Бид нэлээн олон асуудлуудыг бас агуулгынх нь хувьд хооронд нь нэгтгэж авч үзсэн. Гэхдээ энэ сонгуулийн үеэр амалж байсан энэ заалтууд бүгд багтсан байгаа. Сонгуулийн үеэр амлаж байсан зүйлүүдийг бид бүгдийг нь Засгийн газрын үйл ажиллагааны хөтөлбөр гэж үүнийг дагалдаж гарч байгаа. 
 
Сая та хэллээ. Тухайлбал төмөрлөгийн асуудал, төмөрлөгийн үйлдвэрлэл, хар төмөрлөгийн үйлдвэрлэлийг хөгжүүлэх асуудал гээд ингээд яахад нийтдээ энэ намын мөрийн хөтөлбөр дээр нийтдээ 7 заалт байж байх жишээний. Энэ Засгийн газрын үйл ажиллагааны мөрийн хөтөлбөр лүү шилжүүлэгдэж ингэж ирэхдээ нэг өгүүлбэрээр, нэг заалтаар явж байгаа. 
 
Тэр яг одоо ямар аль аль зүйлүүд нь хэдийд хийгдэх вэ гэдэг нарийвчилсан төлөвлөгөө бол Засгийн газрын үйл ажиллагааны хөтөлбөрийн төлөвлөгөө гэж гардаг. Тэр Засгийн газрын үйл ажиллагааны төлөвлөгөөн дээр нэг бүрчлэн нарийвчилж тусгагдаж байгаа. Нөгөө талаасаа бид энэ хөгжлийн төлөвлөлтийн хуулийг гаргасан. Эдийн засгийн. 
 
Хөгжил, төлөвлөлтийн хуулиар бид нэг жилийн үйл ажиллагааны төлөвлөгөөг бас Засгийн газар парламент баталж өгдөг болж байгаа. Өмнө нь бид үндсэн чиглэл гэж баталдаг байсан. Одоо бол үндсэн чиглэлээ таван жилээр батлаад, үйл ажиллагааныхаа төлөвлөгөө нэг жилээр батлаад ингээд явж байгаа. Тийм учраас тэр юун дээр тодорхой саналууд энэ агуулгаар туссан юунуудыг нь нарийвчилж оруулах үед бас саналууд гишүүд гаргах боломжтой. Ингэж яагаасай гэж бодож байгаа. 
 
Ер нь саяны яг асуусан зүйлүүдэд агуулгаараа тусаад ороод ингээд ерөнхий яг үг үсгээрээ зарим нэг ороогүй зүйлүүд дээр санал гаргаж яг бодитой энэ юуг оруулъя гэдэг юуг гишүүд өөрсдөө оруулаад ажлын хэсэг дээрээ саналаа нэмээд явах эрх нь бас нээлттэй байгаа. Тийм учраас яваасай гэж бодож байгаа. 
 
Ер нь бид энэ удаа Засгийн газар дээр маш олон талаас нь ярьж байгаад яг иргэдэд хүрсэн улсын хэмжээний, бүсийн хэмжээний юмнуудаа илүү түлхүү томьёоллоор нь, нэршлээр оруулсан байгаа. Тийм учраас зарим нэг аймгийн, тойргийн чанартай зүйлүүд магадгүй агуулгаараа орсон байхыг үгүйсгэхгүй байгаа гэдгийг бас тодотгож хэлье. Баярлалаа. 
 
Б.Чойжилсүрэн: Ажлын хэсгийн 3 дугаар микрофон. З.Мэндсайхан сайд хариулъя. Гишүүний асуултад. 
 
З.Мэндсайхан: Ш.Раднаасэд гишүүний асуултад хариулъя. 
 
Бид мөрийн хөтөлбөртэй холбоотойгоор бүх зүйл, заалтаа авч үзсэн. Тэгээд энэ хүрээндээ Засгийн газрын үйл ажиллагааны хөтөлбөр гээд 7 зорилт, 38 үйл ажиллагааны хөтөлбөрийг энэ зорилтынхоо хүрээнд хэрэгжүүлье гэж байгаа юм. 
 
Тэгэхээр малын гаралтай түүхий эдийг боловсруулах цогцолборыг байгуулж, хөдөө аж ахуйн гаралтай бараа, бүтээгдэхүүний экспортыг нэмэгдүүлнэ гэж. 
 
Тэгэхээр бид урамшууллын тогтолцоог ер нь илүү тодорхой, ойлгомжтой болгоё гэж байгаа. Яг нөгөө ноос, ноолуурыг бэлтгэж бий болгож байгаа малчинд нь хүргэдэг болгоё. Сүү, сүүн бүтээгдэхүүн үйлдвэрлэж байгаа тэр сүүний урамшууллыг нь хүнд нь хүргэдэг болгоё л гэсэн энэ зарчмыг баримталж байгаа. Энэ хүрээндээ бид түүхий эд бэлтгэлийн хоршоогоор дамжуулъя. Үндэсний боловсруулах үйлдвэртээ арьс ширээ тушаая. Ноос, ноолуураа өгье. Энэ хүрээндээ бүртгэлийн системтэй уяж өгөөд явъя гэдгээ энэ дээр Сангийн яамтайгаа ойлголцоод энэ ажлыг энэ хөтөлбөрийнхөө хүрээнд оруулаад явж байгаа юм. 
 
Б.Чойжилсүрэн: Ингэх үү. Ажлын хэсгийн 1 дүгээр микрофон дээр Эрчим хүчний сайд, Уул уурхайн сайд, Барилгын сайд хариулах уу? Цементийн үйлдвэр. Ажлын хэсгийн 1 дүгээр микрофон өгье. 
 
Б.Мөнхбаатар: Ш.Раднаасэд гишүүний асуултад хариулъя. Үндсэн чиглэлд 3.2 дээр цементийн үйлдвэрийг бүсчилсэн хөгжлийн дагуу барина гээд орсон байгаа. Засгийн газрын мөрийн хөтөлбөрт бас тодорхойлолт орж байгаа. Сонгуулийн орон нутгаар бас Говь-Алтай аймагт цементийн үйлдвэрийг барих асуудлууд хөндөгдөж байсан. 
 
Тэгээд үндсэн чиглэл орсны дараа бид бас мөрийн хөтөлбөр болон салбарынхаа хөтөлбөрт тусгаж тэр үйлдвэрүүдийг барихын төлөө ажиллана. Ховдод бас цементийн үйлдвэр баригдаад явж байгаа. Ер нь Говь-Алтай, баруун бүсэд энэ үйлдвэрүүдийг бид бас барьж барилгын материалын үнийг бууруулах чиглэлээр анхаарах ёстой гэж ойлгож байгаа. 
 
Сумын шинэчлэлийг бас Ш.Раднаасэд гишүүн асуулаа. Ер нь суман дээр бид энэ Засгийн газрын мөрийн хөтөлбөрт 90-ээд сумыг шинэчилнэ гэж орж байгаа. Тэгээд үүнийгээ хийхээс өмнө бид бас бодлогоо гаргаж байгаа. Ер нь сумдыг бид хөгжлийн ерөнхий төлөвлөгөөнөөс нь харж байж, хүн ам өсөхийг нь харж байж, эхний ээлжид инженерийн хангамжийг нь цогцоор халаалт, цэвэр бохир хэрэглээний цэвэр ус, энэ инженерийн хангамжийг нь шийдсэнийх нь дараа ашиглалт, үйл ажиллагааг нь хэрхэн авч явах вэ гэдэг дээр аймгуудын нийтийн аж ахуй гээд. Бид бас цогцоор нь шийдэхээр бид ажиллаж байгаа. 
 
Тэгээд ер нь өнгөрсөн хугацаанд 20 гаруй сумдын инженерийн хангамжийг янз бүрийн байдлаар хийсэн юм билээ. Тэгээд хүн ам бага суман дээр хэт том инженерийн хангамж хийчхээд ашиглалтын зардалдаа ч унаж байгаа тохиолдлууд байгаа. Тэгэхээр манай салбарын зүгээс сумын шинэчлэлүүдийнхээ асуудлыг инженерийн хангамжийг нь бодлогыг нь тодорхой болгож гаргана гэж бид бүхэн ойлгож байгаа. 
 
Тэгээд үе шаттай сумын шинэчлэлүүдийг инженерийнх нь хангамж байдлаар бид шийдээд жишиг болгоод явна. 
 
Б.Чойжилсүрэн: Эрчим хүчний сайд, Уул уурхайн сайд нар үргэлжлүүлээд хариулъя. 
 
Н.Тавинбэх: Ш.Раднаасэд гишүүний асуултад хариулъя. Баруун бүсийн эрчим хүчний өсөн нэмэгдэж байгаа цахилгаан эрчим хүчний хэрэгцээг хангах, импортын эрчим хүчний худалдан авалтыг бууруулах зорилгоор зөвхөн Эрдэнэбүрэнгийн усан цахилгаан станц 90 мегаваттын хүчин чадалтай. 4 нар. Бага чадлын. 2 салхи. Газрын гүний дулаан ашиглах 2 эх үүсвэр ингээд үндсэн чиглэлийн хугацаанд хэрэгжүүлэхээр төлөвлөсөн байгаа. 
 
Таны сая асуудаг усан цахилгаан станцын асуудлууд тусгагдаагүй байгаа. 
 
Б.Чойжилсүрэн: Ажлын хэсгийн 1 дүгээр микрофон өгье. 
 
Г.Ёндон: Ш.Раднаасэд гишүүний асуултад хариулъя. 
 
Засгийн газрын 2019 оны 214 дүгээр тогтоолоор баталсан хүнд үйлдвэрийн хөгжлийн үндэсний хөтөлбөрт хар төмөрлөгийн үйлдвэрийг дагалдах үйлдвэрүүдийн хамт хөгжүүлнэ гэсэн ийм асуудал орсон байгаа. 
 
Тэгээд Уул уурхай, хүнд үйлдвэрийн яамны зүгээс Засгийн газрын үйл ажиллагааны хөтөлбөрт оруулсан хөтөлбөр дотор 9 зорилт, 9 дэд зорилт, 34 арга хэмжээ байгаа. Үүний нэг нь бол хар төмөрлөгийн үйлдвэрлэлийг хөгжүүлэх гээд байж байгаа. 
 
Яг одоогийн байдлаар бид яамны зүгээс боловсруулсан энэ хар төмөрлөгийн үйлдвэрлэл хөгжүүлэх төслийн ард талд 3 төсөл явж байгаа. Энэ бол нэгдүгээрт Орхон аймагт байж байгаа “Бэрэн групп”-ийн төмөрлөгийн үйлдвэрлэлийн төсөл байгаа. Мөн Дархан-Уул аймгийн Дарханы төмөрлөгийн үйлдвэрийн нэг концессын гэрээтэй холбоотой асуудал явж байгаа. Мөн Дорноговь аймгийн Айраг сумын нутагт байгаа “МДМУ” компанийн бас ган төмөрлөгийн үйлдвэр гэсэн ийм асуудлууд явж байгаа. 
 
Хэрвээ Говь-Алтай аймгийн тэр асуудлыг би судалж үзье. ТЭЗҮ нь хийгдсэн байж байгаа бол үүний цаад талд нэмээд дараагийн хөтөлбөртөө нэмээд баяжуулаад оруулаад явахад энэ бол болохгүй асуудал байхгүй. Би бас таны зүгээс та харин ажлын хэсэгт оруулъя гэсэн санал оруулбал би цааш нь энэ асуудлыг илүү цааш нь дэлгэрүүлээд оруулаад явахад боломжтой гэж үзэж байна. 
 
Б.Чойжилсүрэн: Ш.Раднаасэд гишүүн тодруулъя. 
 
Ш.Раднаасэд: Үгүй үгүй. Ингэж болно. Тэгэх ч боломжтой гэж байна. Ингээд байх юм. 
 
Наадах чинь байна шүү дээ биччихсэн байхгүй юу. Ард түмэнд очоод танилцуулаад ийм үйлдвэрийг энд байгуулна. Ингэж байгуулна гээд. Тэр нэг хөгжлийн гэрээ гээд тэр нэг 68 хуудас. Ар өвөргүй 68 хуудас материалыг л уншмаар байна л даа. Н.Тавинбэх сайд аа. Одоо тэгээд Хүрэн гол огт дурсагдахгүй байна шүү дээ. Тэр дотор чинь биччихсэн. Хүрэн голын 400 мегаваттын цахилгаан станц барина. Говь-Алтай аймагт. 
 
Говь-Алтай аймгийн Тайшир сумын нутагт энэ хар төмөрлөг боловсруулах үйлдвэр барина. Тайшир сумын нутагт 300 тоннын нөөцтэй ч билүү цементийн үйлдвэр барина гээд ингээд бичээд. Түүнийг чинь ард түмэн сонин хэвлэл, бүх юмаар нь тараагаад очиж ярихыг нь яриад. Энэ бүс нутгийн хөгжил чинь ерөөсөө ард иргэдийн амьдрал өсөхгүй байгаа гол шалтгаан чинь ажилгүйдэл байна шүү дээ. 
 
Ажлын байр нэмэхийн тулд энэ үйлдвэрүүдийг энэ энэ аймгууд. Би одоо санаж байгаагаар…/минут дуусав/
 
Б.Чойжилсүрэн: Ш.Раднаасэд гишүүнд 1 минут нэмж өгье. 
 
Ш.Раднаасэд: Тэгэхээр энэ дотор ингээд жижиглээд бичих үү, эсвэл одоо төлөвлөгөө. Түрүүн Я.Содбаатар сайдын хэлдгээр төлөвлөгөөн дотроо задлаад бичих үү гэдэг л нэг ийм хоёр хувилбар байна. Энэ дотроо бичээд оруулчих аа гэвэл бид ингээд саналын хуудас гаргаад бичээд түмэн санал ингээд болгоод үүнийг чинь өшөө задлаад дэлгэрүүлээд яваад өгч болж л байна л даа. Түүн шиг амархан юм байхгүй. 
 
Тэгээд тэрийгээ уншаагүй байж өнөөдөр одоо энэ дотор орж ирчхээд энэ асуудлыг судалъя. Энэ болох байх гээд ийм юм яриад. Өнөөдөр мэдэж байгаа өөрийнхөө хэмжээний гурван юмыг ярьчхаад ингээд суугаад байж болохгүй л дээ. 
 
Худлаа ярихгүй. Хуулийн дагуу явна. Энэ миний ярьж байгаа, хэлж байгаа үнэн байна гэж та нар сайд болохдоо тангараг өргөсөн биз. Тэгээд өнөөдөр ингээд ам хаасан байдалтайгаар наад юмнууд чинь эргээд тэр ард түмэн дээр очоод уулзахаар хэний амыг харах юм гэхээр бид нараас ам нэхэх байхгүй юу. Хариу нэхэх байхгүй юу. 
 
Тэр хариултыг чинь бид хөтөлбөр дотроо хийх юм уу? Төлөвлөгөөн дотроо хийх юм уу гэдгээ л авах гээд л та нараас нэг танин мэдэхүйн…/минут дуусав/
 
Б.Чойжилсүрэн: Сайд нар нэмэх юм байна уу? Шадар сайд Я.Содбаатар хариулъя. Ажлын хэсгийн 2 дугаар микрофон өгье. 
 
Я.Содбаатар: Тийм. Ш.Раднаасэд гишүүн ер нь ийм байгаа шүү дээ. Одоо бид энэ Засгийн газрын үйл ажиллагааны мөрийн хөтөлбөр дотор ямра зүйлүүдээр хандаж хийгдсэн бэ гэхээр өмнө нь хэрэгжиж байсан, хэрэгжиж байгаа төсөл, хөтөлбөрүүдийг харьцангуй бага тусгасан. Одоо жишээ нь цалинтай ч хөтөлбөр ч байдаг юм уу, насны хишиг эд нар бол цаашаа үргэлжилнэ гэсэн үг. Гэхдээ энд одоо яг нэршлээр нь ингээд тусгасан зүйл байхгүй байгаа. Яагаад гэхээр Засгийн газар нэгэнтээ тогтоод, хууль тогтоомжууд нь гараад явчихсан. 
 
Мөн одоо энэ бүтээн байгуулалттай холбоотой юунууд дээр улсын төсөв, гадаадын зээл, тусламжийн хүрээнд хийж байгаа төсөл, хөтөлбөрүүдийг нэршлээр нь тусгаж байгаа. Хувийн хөрөнгө оруулалтаар хийгдэх төслүүдийг бид бүх талаар дэмжээд явна. Хувийн хөрөнгө оруулалтуудаар хийгдэх. 
 
Танай дээр энэ бол нөгөө аймаг аймаг дээр тавьсан арав арван зүйлийн Говь-Алтайн хэсэг дээр байгаа. Жишээ нь, Хүрэн голынх бол 400 мегаватт гэж энд өгүүлбэр байхгүй. Зүгээр ер нь Хүрэн гол дээр дулааны цахилгаан станц байгуулъя гэсэн агуулгаар байгаа. Цементийн юуг ч гэсэн. 
 
Тийм учраас бид жишээ нь Ховд аймагт цементийн үйлдвэрийн төсөл явж байгаа. Говь-Алтай аймагт цементийн үйлдвэрийн төсөл явж байгаа. Аль аль нь хувийн хэвшлийн. 
 
Тэгэхээр энэ хувийн хэвшлийн хөрөнгө оруулалтаар хийгдэх төр, хувийн хэвшлийн түншлэлээр хийгдэх зүйлүүдийг нэршлээр нь оруулаагүй юм. Яагаад гэхээр энэ бол Засгийн газраас хамаарна гэхээсээ илүү тэнд байгаа хөрөнгө оруулагчдаас илүүтэй хамаарч байгаа учраас. Жишээ нь, төмөрлөгийн. Танай Тайшир сумын төмрийн хүдрийг түшиглэн баяжуулах үйлдвэр байгуулна гээд ингээд явж байгаа. Тэгэхээр Тайшир сумын төмрийн үйлдвэр бол өнөөдөр хувийн хэвшил дээр байгаа. 
 
Тэгэхээр яг ийм байдлаар гишүүд маань санал гаргаж яах даа бид энэ төлөвлөгөөнд оруулаад явж болно. Засгийн газрын үйл ажиллагааны хөтөлбөр бол эргээд хэмжигдэхүйц ийм байдаг учраас хувийн хэвшил болон хувийн хэвшлийн, төр хувийн хэвшлийн түншлэлээр хийж байгаануудыг нь харьцангуй нэршлээр нь оруулаагүй тал байгаа гэдгийг бас онцолж хэлье. Баярлалаа. 
 
Б.Чойжилсүрэн: Ш.Раднаасэд гишүүн ээ. Ингэнэ. Та хэрвээ жаахан хаширлаж байгаа бол одоо ингээд саналын томьёолол гаргаад оруулчхаж бас болно. Эсвэл Я.Содбаатар сайд төлөвлөгөөнд оруулна гэх юм бол өөрийнхөөрөө болно. Та бодож байгаад шийдээрэй. 
 
Ж.Бат-Эрдэнэ гишүүнийг асуулт асуух гишүүдийн нэрсэд нэмж оруулъя. Г.Тэмүүлэн гишүүн асуултаа асууя. Т.Энхтүвшин гишүүнийг. 
 
Г.Тэмүүлэн: Баярлалаа. Тэгэхээр Засгийн газрын үндсэн чиглэл, үйл ажиллагааны хөтөлбөрийг бас авч танилцсан. Ерөнхийдөө бидний олон жилийн хугацаанд л ярьж байсан, одоо хийж хэрэгжүүлэх ёстой төсөл, хөтөлбөр, үйл ажиллагааны хөтөлбөрүүд бүрэн тусгагдсан байгаа. 
 
Тэгэхдээ би яах вэ зүгээр нэг шүүмжлэлтэй асуудал бол яах вэ олон жил яригдсан асуудлууд бас их эргээд тусгагдсан асуудлууд байгаа. Тэгэхээр бидний хувьд энэ гүйцэтгэл дээр нэлээн өнгөрсөн магадгүй 10, 15 жилийн хугацаанд хяналт тавих мониторингийн асуудлууд нэлээн хүнд байсан юм уу даа гэж хараад байгаа юм. 
 
Тэгээд хаа хаанаа л ер нь зүгээр үе үеийн Засгийн газар эдийн засгийн бодит хөгжлийг хэрхэн бид бий болгох вэ, яаж энэ дотоодынхоо нийт бүтээгдэхүүнийг өсгөх вэ, үйлдвэрлэлийг хэрхэн дэмжих вэ, амьжиргаа, орлогыг хэрхэн дээшлүүлэх вэ гэдэг бодлого л угаасаа чухал байгаа л даа. 
 
Тэгэхээр бид энэ одоо яах вэ би зүгээр Үндэсний хөгжлийн газраас нэг зүйл асуух гээд байгаа юм. Б.Баярсайхан даргаас. Тэгэхээр бид энэ үндэсний хөгжлийн бодлогыг, бодлого, төлөвлөлтийг, тухайн тэр үйл ажиллагааных нь салбар болгоноор нь хяналт тавьдаг, эдийн засгийн хөгжлийг гол хэмжиж байгаа газар бол би танайхыг гэж хараад байгаа. Сая сүүлд шинээр байгуулагдсан, 2016 онд байгуулагдсан. 
 
Тэгээд энэ дотоодын нийт бүтээгдэхүүнийг бодвол одоо энэ үндсэн чиглэл эд нар дээр оруулж ирсэн та бүхний тооцоолол байгаа л байх л даа. Би эндээс гүйлгээд бас ингээд харж байгаа. Хамгийн арын хуудас дээр ингээд байгаа. 
 
Тэгэхээр дотоодын нийт бүтээгдэхүүнийг би зүгээр ингээд ажиглаад харахаар төгрөгөөрөө болохоор их мундаг өсчихсөн байгаад байгаа. Сүүлийн зүгээр одоо 7, 8 жилийн дотор. 2013 онд 17.5 их наяд төгрөг байсан. Дотоодын нийт бүтээгдэхүүн. 2020 онд 40.5 их наяд төгрөг болсон. Өсөлтөөр бол магадгүй ингээд 2.5 дахин их өссөн байгаад байгаа байхгүй юу. Гэтэл энэ дүнг чинь буцаагаад би энэ Америк гэдэг юм уу, Дэлхийн банкны энэ сайтууд дээр ороод харахаар 2013 онд энэ дотоодын нийт бүтээгдэхүүн буюу GDP чинь ерөөсөө 12.6 тэрбум доллар байхгүй юу. 2020 онд гээд аваад үзсэн чинь 13.1 тэрбум доллар гэж байгаа юм. 
 
Ерөөсөө 400-хан сая доллароор бид 8 жил, 7 жилд өссөн гэж харагдаад байгаа байхгүй юу. Гэтэл төгрөгөөрөө харахад наад дотоодын нийт бүтээгдэхүүн чинь 2.5 дахин өсчхөөд байдаг. Би тэгээд энэ бодит шалтгаан нь юундаа байна вэ, энэ юуных байна вэ. Бид эсвэл энэ хөөсөрсөн тоон дээр хараад дотоодын нийт бүтээгдэхүүн өсөөд байна. Бидний бодлого болж байна. Бидний хөгжлийн бодлого, төлөвлөлт чинь болоод байна гэж хараад байгаа байхгүй юу. Түүнд хууртагдаад байна уу, үгүй юу гэдэг асуудал. 
 
Тэгэхээр энэ дээр бодвол энэ дотоодын нийт бүтээгдэхүүнийг л хэмжих гол байгууллага чинь танайх л гэж хараад байгаа. Би ер нь танай газрын үйл ажиллагааг жил болгоны чинь үр дүнг нь яг энэ дотоодын нийт бүтээгдэхүүнийг ер нь хэрхэн хөгжүүлсэн юм. Салбар салбар дээр ямар өсөлтийг бий болгосон юм гэдэг энэ хяналтыг хийж байдаг энэ байгууллага танайх гэж хараад байгаа юм. 
 
Тэгэхээр энэ дээр та нэг хариулт өгөөч. Энэ яагаад төгрөг дээр, доллар дээр ингээд зөрүү гарч ирээд байгаа юм. Та хэд яаж төсөөлж тооцдог юм. Энэ судалгаа, шинжилгээг хийх үндсэн үүрэг бол би бас танай газар дээр байгаа л гэж хараад байгаа л даа. Энэ үйл ажиллагааны үр дүнг нь хянаад явж байх ёстой. 
 
Тэгэхээр валютын ханшийн зөрүүнээс болоод байна уу? Бид энэ тооцооллын суурь алдаа гаргаад байна уу? Бид хөгжлийн бодлого, төлөвлөлт гээд мундаг бодлогын төсөл, хөтөлбөрүүдийг тавиад байдаг. Суурь одоо юу гэдэг юм, эдийн засгийнхаа тооцооллыг эхлээд зөв хийж байж өөрсдийнхөө бодитоор үнэлэлт дүгнэлт хийж байж үүнийгээ харахгүй бол цаашаагаа бодлогоо зөв тодорхойлно, төлөвлөнө гэсэн зүйл байхгүй. 10 жил бид боллоо гэж харж байгаа. Хөгжөөд байна. Дотоодын нийт бүтээгдэхүүн. Одоо энэ төгрөгөөр гаргаж байгаа тооцоогоор чинь харахаар 2.5 дахин өссөн байна гээд байна шүү дээ. Гэтэл магадгүй бидний бодож байсан, гаргаж байсан бодлогууд чинь алдаа байгаа юм биш үү. Магадгүй үйлчилгээний салбараа дэмжсэн нь буруу байгаа юм уу, эсвэл энэ олборлох үйлдвэрлэлийн одоо юу гэдэг юм гол үндсэн салбаруудаа дэмжсэн бодлогууд чинь явахгүй байгаад байгаа юм уу, үгүй юм уу? Үүнийгээ бас нэг ухаж ойлгомоор юм шиг байгаа юм. 
 
Тэгэхээр энэ хөгжлийн бодлого, төлөвлөлттэй холбоотой саяын тэр дотоодын нийт бүтээгдэхүүн, эсвэл одоо тэр магадгүй GDP ч буруу байж магадгүй, GNP нь ч тооцох ёстой юм уу, үгүй юм уу. Эсвэл алинаар нь тооцоод байгаа юм. Яг надад дээр орж ирсэн материал дээр бол та хэд дотоодын нийт бүтээгдэхүүн буюу GDP-гээрээ л ингээд тооцоод гараад ирээд байдаг. Тоог нь харахаар IMF-ийнх, манайх танайх гаргасан хоёр чинь хоорондоо зөрөөд байдаг нэг ийм л. Бодит өсөлт нь хаанаа байгаа нь ойлгогдохгүй. 
 
Б.Чойжилсүрэн: Б.Баярсайхан дарга. Ажлын хэсгийн 3 дугаар микрофон дээр сууж байгаад хариулаадах. 
 
Б.Баярсайхан: Та бүхэнд энэ өглөөний мэндийг хүргэе. Г.Тэмүүлэн гишүүний асуултад хариулъя. 
 
Үндэсний хөгжлийн газар бол 2016 оны 8 сараас Ерөнхий сайдын харьяанд ажиллаж ирсэн. Нийт 55 хүнтэй ингэж ажиллаж ирсэн байгаа. Сая шинэ Үндсэн хуулиар хөгжлийн бодлого, төлөвлөлт тогтвортой байна гэж ороод. Мөн Хөгжлийн бодлого, төлөвлөлт, түүний удирдлагын тухай хууль шинэчлэн батлагдсанаар уг нь яам болоод цаашид ажиллах ёстой байсан. Гэхдээ энэ асуудал бол хойшлогдоод бас Үндэсний хөгжлийн газрын хүний нөөц, боловсон хүчний чадавхийг сайжруулж байж нэлээн тийм тогтвортой ажиллах яамыг цаашид зөв зохион байгуулалттай ажиллуулах нь зүйтэй ингээд асуудлыг түр хойшлуулсан. Манай газар бол одоо Хэрэг эрхлэх газрын даргын харьяанд ирсэн ажиллаж байна. 
 
Сая хөндсөн Монгол Улсын дотоодын нийт бүтээгдэхүүн бол ерөнхийдөө өсөөд явж байгаа. Энэ IMF-ийн тооцсоноор, мөн дотооддоо тооцсоноор ингээд өөр байгаад байгаа нь ер нь валютын ханшийн өөрчлөлтөөс ихээхэн хамаарч байгаа юм. 
 
2010 он, 2020 он. 10 жилийн өмнөх валютын ханш одооны ханш хоёр маш нэлээн зөрүүтэй байгаа. Үүнээс шалтгаалаад энэ ханшийн өөрчлөлтөөс хамаарч энэ дотоодын нийт бүтээгдэхүүний энэ тооцоолол нь гадаад болон дотоодын ийм өөрчлөлттэй гараад байдаг ийм байгаа. 
 
Одоо өнөөдөр үндсэн чиглэл “Алсын хараа-2050” дээр суурилсан таван жилийн үндсэн чиглэл, мөн намын мөрийн хөтөлбөр дээр суурилж хийгдсэн Засгийн газрын үйл ажиллагааны хөтөлбөр. Энэ хоёрыг хооронд нь бас нэлээн уялдуулах гэж оролдож энэ ажлын хэсэг бас ажилласан байгаа. Тэгээд таван жилийн үндсэн чиглэлийн хавсралтаар улсын хөрөнгө оруулалтын хөтөлбөр гарч байгаа. Энэ улсын хөрөнгө оруулалтын хөтөлбөрийг яг манай газар дээр судалгаа, шинжилгээ, тооцоонд суурилж бүх яамдаас төслүүдийг нь татаж аваад бас тодорхой хэмжээний анализ хийгдээд ингээд гарсан. Нийтдээ шилжин хэрэгжих болон санхүүжилтийн эх үүсвэр нь тодорхой болсон 149 төсөл. Санхүүжилтийн эх үүсвэрийг олох ёстой. Техник, эдийн засгийн үндэслэл, одоо зураг төсөл нь хийгдсэн 77 төсөл. ТЭЗҮ-гүй, тооцоо судалгаа муутай ийм 74 төслийн ийм жагсаалт гарсан байгаа. Тэгээд энэ дээр үндэслэгдээд энэ таван жилийн үндсэн чиглэл, хэрэгжих төсөл, хөтөлбөрүүд, мөн Засгийн газрын үйл ажиллагааны хөтөлбөр ингээд цаашаа та бүхний саналыг бас…/минут дуусав/
 
Б.Чойжилсүрэн: Та тодруулах уу? Г.Тэмүүлэн гишүүн тодруулъя. 
 
Г.Тэмүүлэн: Б.Баярсайхан дарга аа. Би ийм л юм асуух гээд байгаа юм. Ерөөсөө яг бодит дахиад нэг зүгээр тоо бол Монгол Улсын иргэн бүрт ногдох дотоодын нийт бүтээгдэхүүнд гэдэг юм уу, нэг хүнд ногдох хэмжээгээрээ бид 189 улс орноос хуучин одоо юу гэдэг юм 110-т байсан юм. 
 
Өнөөдөр 7 жилийн дараа ч гэдэг юм уу ингээд аваад үзэхээр 126-аар орж ухраад байгаа байхгүй юу. Улс орнууд хөгжөөд байна шүү дээ. Дотоодын нийт бүтээгдэхүүн нь дээшлээд байдаг. Гэтэл одоо юу гэдэг юм танай энэ оруулж ирсэн тооцоогоор чинь дотоодын нийт бүтээгдэхүүн жилээс жилд 5-аас 7 хувиар өсөж байна гэж гараад байгаа байхгүй юу. IMF-ийг харахаар танайх өсөхгүй байна л гээд байгаа юм. Хэвийн байна шүү. Аягүй удаан байна гээд байгаа. 12.6-аас 13-аар нэг болно гэдэг чинь өсөлт байхгүйг харуулаад байгаа байхгүй юу. 
 
Тэгэхээр би зүгээр тооцооллоо та нар яаж хийгээд байгаа юм. Зөв тооцоод байгаа юм уу, үгүй юм уу? Эсвэл бид нарт бодит үнэн дүр зураг, хүнтэй нүүр тулах тэр мэдээллийг өгөх ёстой байхгүй юу. Тэр тооцооллыг хийх ёстой. Тэрийгээ зөв хийж байгаа юм уу? Яаж хийж байгаа юм? 
 
Тэгэхээр энэ дээр чинь би алдаа байна л гэж хараад байгаа байхгүй юу. Валютын ханшийг та тооцоод байгаа бол буруу байна. 
 
Б.Чойжилсүрэн: Ажлын хэсгийн 3 дугаар микрофон. 
 
Б.Баярсайхан: Үндэсний хөгжлийн газар энэ тооцоо, судалгаануудыг бүгдийг хийхдээ Үндэсний статистикийн хороотой нэлээн нягт хамтарч ажилладаг байгаа. Үндэсний статистикийн хороо, Монголбанктай ч гэсэн бас мэдээлэл солилцож энэ бүх тулгуур мэдээллүүдээр тулгуурлаад энэ тооцооллыг гаргаж байгаа л даа. 
 
Б.Чойжилсүрэн: Б.Баярсайхан дарга аа. Ингээд байна шүү дээ. Г.Тэмүүлэн гишүүн асуугаад байгаа нь. Манайх төгрөгөөрөө та бүхэн тооцоолол оруулаад байна. Хөрвөдөг валют буюу америк доллар ч юм уу, одоо юу байдаг юм. Фунт, евро гэх мэт. Ийм хатуу хөрвөдөг валютаар илэрхийлэх юм бол сүүлийн 7 жил, 8 жилийн дотор GDP чинь нэмэгдсэнгүй. Нэг хүнд ногдох хэмжээ нь бүр магадгүй буусан ч магадгүй гэсэн иймэрхүү асуулт яриад байна шүү дээ. 
 
Яг бодит байдал дээр ийм байгаа шүү дээ бид нар чинь. 2012 онд нэг хүнд ногдох дотоодын нийт бүтээгдэхүүн 4100 хүрээд, дундуур нь 2016, 2017 онуудад, 2015 оны төгсгөлөөр унаад. Өнгөрсөн жил 2019 оны гүйцэтгэлээр 4199 доллар болоод. Энэ 4000 орчим долларын дотор ингээд хөрвөдөг валютаар илэрхийлэх юм бол сүүлийн 10 жилийн дотор Монгол хүний амьдралын чанар нэмэгдээгүй гэдэг ийм судалгаа гараад байгаа шүү дээ. Энэ үнэн. Тэр валютын ханшаас шалтгаалаад 2013 онд байсан 1369, одоо 2850 гэдэг энэ юу чинь ойролцоо гараад байгаа юм. 
 
Тэгэхээр үүнийгээ ер нь мөрийн хөтөлбөрийнхөө үнэлгээг, энэ үйл ажиллагааны таван жилийн үндсэн чиглэлийн хөтөлбөрийн үнэлгээг хөрвөдөг валютаар ерөөсөө тооцдог байсан ийм шилжилт хийх шаардлагатай гэж л одоо Г.Тэмүүлэн гишүүн асуулт асуугаад. Та хоёрын хооронд ийм үл ойлголцол гараад байна. Я.Содбаатар сайд нэмээд хариулъя. 
 
Я.Содбаатар: Г.Тэмүүлэн гишүүний асуугаад байгаа үнэн л дээ. Сая Б.Чойжилсүрэн дарга ч гэсэн зөв хариулж байна. 
 
Бид 2012 он гэхэд дотоодын нийт бүтээгдэхүүний өсөлт их өндөр сайн гарч ирээд бас дөрвөн жил ний нуугүй хэлэхэд валютын зөрүүнээс болохоос өсөлт гараагүй шүү дээ. Эдийн засаг дандаа хасахаар явчихсан. Долларт шилжүүлээд харагдах юм бол. 
 
Тийм учраас өнгөрсөн дөрвөн жил түүнийгээ нөхсөн. Үндсэндээ 2012 оныхоо түвшинд л эргэж аваачсан шүү дээ. Одоо өнөөдрийн байдлаар бид юу гэж байгаа вэ гэхээр та бүхэнд тараагаад өгсөн байгаа 2020-2025 онд хөгжүүлэх таван жилийн үндсэн чиглэл дээр хүрэх түвшин, хяналт, шалгуур үзүүлэлт гэсэн ийм хавсралт өгсөн байгаа. Энэ дээр доллароор тооцож байгаа. Доллароор тооцож байгаа. Жишээ нь, өнөөдөр нэг хүнд ногдох дотоодын нийт бүтээгдэхүүнийг бид 13.1 тэрбум доллар. 2020 оныхоор. Бид 2025 онд таван жилийн дараа 23.9 тэрбум доллар. 23.9 тэрбум доллар буюу нугалъя гэж байгаа. Бараг. Нэг хүнд ногдох дотоодын нийт бүтээгдэхүүний хүн амынхаа өсөлттэй шалтгаалаад өнөөдөр бол 4009.0 доллар. Бид таван жилийн дараа 6520.0 доллар болгоё гэж байгаа байхгүй юу. 
 
Тэгэхээр таны хэлээд байгаа энэ нөгөө нэг аргачлал чинь 2012 он хүртэл доллароор явж байсан байхгүй юу. Тэгээд энэ аргачлал дээр үндэсний мөнгөн тэмдэг рүү шилжүүлээд ирэхээр долларын валютын ханшийнхаа зөрүү дээр алдагдал гараад. Тийм ээ. Өсөөд байгаа юм шиг мөртлөө ингэсэн учраас одоо энэ Та бүхэнд тараагаад өгсөн байгаа энэ Засгийн газраас өргөн барьсан 2021-2025 оны үндсэн чиглэл чинь ингээд доллароор хэмжигдээд явж байгаа. 
 
Тийм учраас бид өсөлтийн хэмжээ бол ханшийн зөрүүгээр биш. Тийм ээ. Яг бодитой ингэж гарах нөхцөл боломж ингэж тооцогдож явж байгаа. Энэ хөгжил, төлөвлөлтийн хуульдаа ч үүнийгээ оруулаад өгчихсөн юм. Тэгэхээр ингэж явна гэдгийг бас онцолж хэлье. 
 
Зөрүү бол ингэж гараад байгаатай бид 1.6 их наяд шахам төгрөгийн л зөрүү гарч байгаа шүү дээ. Таны саяны хэлсэн хоёр оны хооронд. Таны саяын хэлсэн хоёр оны хооронд. Тэр чинь бол нөгөө дунд нь дөрвөн жилийн уналт гарсан учраас өнгөрсөн дөрвөн жилийн өсөлтөө эргэж нөхөж байгаа ухаантай юм. Баярлалаа. 
 
Б.Чойжилсүрэн: Тодруулахгүй. Хангалттай. Хариулт хангалттай. Ж.Батжаргал гишүүн асуултаа асууя. 
 
Ж.Батжаргал: Та бүгдийнхээ энэ өдрийн амар амгаланг айлтгая. 
 
Тэгэхээр энэ хоёр баримт бичгийг нэгдсэн чуулган дээр ч ярьсан. Бүлгүүд дээр ч ярьсан. Бас холбогдох хороодоор бүгд дээр нь ярьж байгаа. 
 
Тэгэхээр таван жилийн үндсэн чиглэл, Засгийн газрын үйл ажиллагааны хөтөлбөрийнхөө уялдааг хангая. Намын мөрийн хөтөлбөрийнхөө зорилтуудаа бас жаахан баяжуулж тодотгоё гэдэг юмыг нэгдсэн ойлголтод хүрсэн гэж би ингэж ойлгоод байгаа. 
 
Тэгэхээр тэр юмаа шуурхайлах талын юмыг ажлын хэсэг дээрээ маш шуурхай хийхгүй бол ингээд Байнгын хороод дээр яг нөгөө анхны орж ирсэн баримт бичгээр нь яриад ингээд л байдаг цаг идээд байгаа нэг ийм зүйлүүд байгаа юм. Үүнийгээ бушуухан ажил төрлийн шугамаар зохицуулалт хиймээр байна. Төсөл өргөн баригчийн зүгээс эрэмбэ дээрээ бас нэг жаахан ажил хэрэгч хандаад. Авах ёстой зорилтуудаа авъя гэдгээ дуугараад. Тэгээд энэ улсыг нэг ажлыг нь шуурхай болгочихмоор байна гэж. Нэг ийм зүйл. 
 
Хоёрдугаарт, энэ үндсэн баримт бичиг. Үүнийг хэрэгжүүлэх ажлын төлөвлөгөө гэдэг нэг ийм юмаар яригдаад байгаа юм, бид. Үндсэн баримт бичигтээ яг тэр зайлшгүй орох ёстой тов тодорхой зорилтуудаа оруулахгүй бол энэ баримт бичгийг хэрэгжүүлэх ажлын төлөвлөгөөнд юу орсныг Их Хурлын гишүүд мэдэхгүй байгаа юм чинь иргэд яаж мэддэг юм бэ? Тийм учраас үүнийгээ тодорхой болгож янзалж явах ёстой. Үүнийг хиймээр байна. 
 
Гурав дахь санаа. Үйлдвэржилтийнхээ асуудлыг бараг 30 жил орхичихлоо. Тийм учраас үүнийг бодлогын түвшинд авч үзье гээд Их Хурал өөртөө бүтцийн хороо байгуулсан. Одоо энэ хороо жаахан ажил хэрэгч нэлээн асуудалдаа хандаж зөв шийдэл гаргаж энэ баримт бичгүүдэд юмаа тусгаж авахгүй бол нэг тийм үр дүнгүй л юм болох гээд байна уу даа гэж харагдаад байгаа юм. Тийм учраас үйлдвэржилтийн бодлого, зураглалаа тодорхой болгох ёстой. Тодорхой болгохын тулд судалгаа, тооцооллуудаа хийгээд. Тэр эрэлт, нийлүүлэлт, хэрэгцээ энэ бүх юмтайгаа уялдуулж ямар чиглэлийн үйлдвэр хэдий хэмжээний хүчин чадалтай, хаана байрших юм бэ гэдэг юмаа л тодорхой болгох ёстой.
 
Одоо энэ чинь гурилын үйлдвэрүүдийг чинь бараг хурааж авч байгаа ургацаасаа хоёр дахин илүү хүчин чадал Монголд бий болсон тухай бид яриад л байдаг. Тэгвэл одоо гурилын үйлдвэр байх хэрэг байгаа юм уу, үгүй юм уу гэдэг асуудал. 
 
Тэгвэл одоо төмсийг хэд болгож байж хурааж авах бололцоо бидэнд байна. Тэгвэл төмсийг хоолонд идэхээс өөрөөр боловсруулдаг тийм юм манайд байхгүй байна шүү дээ. Тэгэхээр цардуул гэдэг юм уу, чипс гэдэг юм уу төмсөөр хийж болдог юу байгаа юм. Тэр үйлдвэрүүдийг нь бий болгох ёстой. 
 
Тэгээд энэ Байнгын хороо гэдэг юм уу, бидний одоо энэ баримт бичгүүдийн хэлэлцэж байгаа гол санаан дээр ярих ёстой юм бол импортлогчоос экспортлогч, хүнс үйлдвэрлэгч, экспортлогч орон болно гэдэг тэр төрийн хоёр том бодлого яваад байгаа шүү. Үүнийг л хангаж чадах, түүний хариулт нь болж чадсан тэр үйл явцууд энэ баримт бичгүүдэд яг сууж орох ёстой юм. Тэгэхгүй бол болохгүй нь. 
 
Тийм учраас энэ үйлдвэржилтийн асуудал дээр би бол тэр бодлого, зураглалаа тодорхой болгох. Тэгээд жишээ нь хөдөө аж ахуйн салбар дээр гэхэд 33 паркийн тухай наад “Алсын хараа-2030”-ыг чинь 2021-2030-д хэрэгжүүлэх үйл ажиллагаан дотор баталсан юм билээ. 2 дугаар хавсралтаараа. Тэгвэл энэ таван жилд бид тэр 33-аас хэдийг хийх юм бэ? 8-ыг нь хийх юм уу, 6-г нь хийх юм уу? Хаана хаана хийх юм бэ? Энэ юмаа тодорхой болгомоор байна. Дараагийн таван жилд нь бид 33-аас үлдсэнийг нь хийх болно шүү дээ. 
 
Тэгэхээр зэрэг үүнийг ингэж их тодорхой болгож янзалж авмаар байна. Тэгэхгүй үүнийг хэрэгжүүлэх арга хэмжээний төлөвлөгөөнд байгаа гэдэг ийм хариултаар яваад байх юм бол энэ чинь их тодорхойгүй болчхоод болж өгөхгүй байгаа юм байна. Энэ дээр би нэг хариулт авъя. Тэгээд саналаа хэлье гэж. 
 
Б.Чойжилсүрэн: Ж.Батжаргал гишүүн ямар сайд нараас асууж байна. Ямар яамнаас. Ажлын хэсгийн 2 дугаар микрофон. Шадар сайд хариулъя. 
 
Я.Содбаатар: Хөдөө аж ахуйн сайд нэмж хариулах байх. Энэ хэлэлцүүлгийн явцад бид Засгийн газар өргөн барьдаг. Хэлэлцүүлгийн явцад сая Ж.Батжаргал даргын эхний гаргасан санал бол ингээд одоо хэлэлцэх эсэхээс нь эхлээд яриад байгаа зүйлүүдийг цэгцлээд явах асуудал бол Их Хурлын бүрэн эрхийн асуудал. 
 
Тэгэхээр Их Хурлын ажлын хэсэг гарсан. Их Хурлын ажлын хэсэг үүнийгээ цэгцлээд хоёрдугаар хэлэлцүүлэг дээр ингээд санал хураагаад явдаг зарчимтай. Тийм учраас түүгээрээ явах байх гэж бодож байгаа. Тэгэхгүй бол Засгийн газар одоо та бүхнийхээ саналыг аваад ингэж үүнийг нь өөрчлөөд болилоо гэдэг ийм зүйл байхгүй. Бид бол өргөн барьдаг зүйлээ өргөн бариад хэлэлцүүлэгт оруулчихсан. 
 
Ер нь зүгээр бид энэ хөгжлийн үйлдвэржилтийн асуудал бол энэ дөрвөн жилийн гол асуудал. Тийм учраас бид бүхэн энэ үйлдвэржилтийн асуудал дээр манай Их Хурал ач холбогдол өгч Үйлдвэржилтийн байнгын хороо байгуулагдсан гэж ойлгож байгаа. 
 
Бид ч гэсэн энэ дөрвөн жилийн Засгийн газрын үйл ажиллагааны хөтөлбөр дотор тавьж байгаа гол зорилт бол энэ үйлдвэржилтийн асуудлыг олон жил орхигдсон. Ажлын байр бий болгох. Энэ үйлдвэржилтийг зөв зах зээлийн эрэлт, нийлүүлэлтэд нийцүүлж үйлдвэржилтийг дэмжих ийм бодлого л баримталж байгаа. Тийм учраас энэ чиглэлээр одоо бас Байнгын хороодтой бас, манай Байнгын хороодын гишүүд бас идэвхтэй хамтарч ажиллах байх гэж бодож байгаа. Шаардлагатай бас эрх зүйн зохицуулалтын юмнууд нэлээн байгаа. 
 
Бид энэ хөтөлбөр батлагдсаны дараа зарим үйлдвэртэй холбоотой, үйлдвэржилтийг дэмжих үүднээс зарим нэг хуулийн төслүүд орж ирэх зайлшгүй шаардлагатай байгаа. Мега томоохон төслүүдийн хууль гэж орж ирэх байх гэж бодож байна. Баялаг бүтээгчдийн хууль орж ирэх байх гэж бодож байна. Импортын татвар, гаалийн татвартай холбоотой, дотоодын үндэсний үйлдвэрлэлийг дэмжсэн хэд хэдэн хуулийн асуудлыг бид өмнөх парламент дээр ч ярьж байсан. Энэ үеэрээ бас орж ирж батлагдах байх гэж бодож байна. 
 
Тийм учраас Байнгын хороотой нийлээд Засгийн газар нягт хамтарч ажиллана гэдгийг бас онцолж хэлье. Яг хүнс, хөдөө аж ахуйтай холбоотой асуудлаар нэмж сайд хариулна. 
 
Б.Чойжилсүрэн: Ажлын хэсгийн 3 дугаар микрофон өгье. 
 
З.Мэндсайхан: Гишүүний асуултад хариулъя. Мал, малын гаралтай түүхий эдийг боловсруулах үйлдвэрүүдийг бид байгуулъя. Бүсчлээд байгуулъя гэдэг дээр бол мөрийн хөтөлбөр дээрээ оруулаад явуулж байгаа. 
 
Энэ хүрээндээ бид Дархан, Ховдод баруун бүсээ Ховдод төвлөрүүлээд байгуулъя. Энд сая арьс шир боловсруулах. Мянгаас 2 мянган тонн ноос, ноолуур боловсруулах хүчин чадалтай үйлдвэрүүдийг байгуулъя. Дархандаа бас мөн энэ ажлыг хийе. 10 сая арьс шир боловсруулах үйлдвэр байгуулъя гээд. Үүнийгээ бид төр, хувийн хэвшлийн түншлэлийн хүрээнд хийе гэж байгаа юм. 
 
Ер нь жижиг, дунд үйлдвэрлэлийг хөгжүүлэхэд тулгарч байгаа асуудал таны хэлж байгаатай санал нэг байна. Тэгэхээр энэ жижиг, дунд үйлдвэрлэлийн агентлагийг байгуулсны зорилго бид эхний ээлжид судалгаа хийе гэж байгаа. Аль бүс нутагт ямар үйлдвэрлэл, жижиг, дунд бизнесийг эрхлэх боломжтой байна гэдэг энэ нэг ерөнхий нэг мэдээллийг, чиглэлийг гаргаж бизнес эрхлэгч жижиг, дунд үйлдвэрлэлийнхтэй санал болгоё гэж байгаа. 
 
Нөгөө талдаа тэд маань бас өөрсдийн санаачлаад хийж байгаа шинэ инновац шингэсэн бүтээгдэхүүнээ үйлдвэрлээд явахад татгалзах зүйл байхгүй. 
 
Ер нь жижиг, дунд үйлдвэрлэлийг хөгжүүлэхэд бид өөрсдийнх нь үйл ажиллагаанаас гадна зээлийн батлан даалтын сангаар дамжуулаад дэмжлэг үзүүлээд явъя гэдэг ийм байр суурийг барьж байгаа. Хөдөө аж ахуйн гаралтай бүтээгдэхүүнийг боловсруулахад гарч байгаа асуудал бол чанарын асуудал байгаа. Энэ хүрээндээ бид мал эмнэлгийн тогтолцоогоо төгөлдөршүүлье. Одоо байгаа түвшинг нь хадгалаад цааш нь үйл ажиллагааг нь үргэлжлүүлье. 
 
Нөгөө талдаа малын. Зүгээр арьсан дээр ярихад л нядалгааны үед үүссэн гэмтлээс болоод л арьс ширний 70 хувь нь үйлдвэрлэлд ашиглах боломжгүй болж байгаа. 
 
Тэгэхээр 21 аймагт бид жижиг оврын ийм мах нядалгааны төвийг бий болгоё. Мах төхөөрөх. Ингэж байж бид технологийн боловсруулалтыг эхнээс нь зөв хийдэг болъё л гэдэг ийм зорилтыг тавиад явж байгаа. 
 

Нэмээд хэлэхэд ерөнхийдөө нэрээрээ туссангүй гээд байна. Бид үйл ажиллагаандаа 7 зорилтын хүрээнд 38 хөтөлбөр дэвшүүлээд явж байгаа гэж хэллээ. Тэгэхээр энэ дээр гол асуудал бол бид санхүүжилтийн асуудал тодорхойгүй байгаа. Зарим асуудал дээр. Бид Засгийн газрын хөтөлбөрөө батлуулаад энэ батлагдсан зорилтоо хэрэгжүүлэхийн тулд тэр үйл ажиллагааны хөтөлбөрүүд дээр суурилсан төсөв рүү хийж болох нь юу байна. Хувийн хэвшлээр хийж болох нь юу байна. Олон улсын зээл, тусламжаар хийж болох ажлууд нь юу байна гэдэг энэ төсөөллөө бид гаргаад явж байгаа. Тэгээд энэ ажлууд маань хийгдээд явна. 
 

Б.Чойжилсүрэн: Ж.Батжаргал гишүүн тодруулъя. 
 

Ж.Батжаргал: Тийм ээ. Ингээд ярихаар бол бид хэд ингээд ойлголцоод байгаа юм. Яг нарийндаа та хэдийн яриад байгаа тэр арга хэмжээний төлөвлөгөө гэдэг юмыг чинь бид ойлгохгүй, иргэд ойлгохгүй болчхоод байгаа байхгүй юу. Тийм учраас л гол юмнуудаа яалт ч байхгүй үндсэн зорилт руугаа татаж авч хийхээс аргагүй болчхоод байгаа юм. Ингэж байж наадах чинь хэрэгжих бололцоо нь бүрдэнэ гэдэг юмаа хаа хаанаа бид нэг ойлголттой болох ёстой гэж ингэж ойлгоод байна. 
 

Хоёр дахь зүйл дээр энэ үйлдвэржилтийнхээ юмыг яг одоо саяын өөрийнхөө хэлж байгаа томьёоллоор энэ баримт бичиг рүү татаж оруулмаар байгаа юм. Тэгж байж наад бүх юм чинь тодорхой болмоор байгаа байхгүй юу. Судалгаа, хэрэгцээ, энэ бүх юмыг нь хийж байгаад. Хаана ямар үйлдвэр, юу байгуулагдах юм гэдэг юмныхаа юуг тогтооно гээд. Тэгээд тэр дотроо. Харин тэрийгээ төлөвлөгөөн дотроо задлаад Баян-Өлгийд гэдэг юм уу, Өмнөговьд гэдэг юм уу ийм үйлдвэр байгуулагдана гэдэг юм нь тэр төлөвлөгөөндөө орох ёстой байхгүй юу. 
 
Тэгээд ийм юмнуудаа хийхгүй болохоор энэ бүх юм чинь болж өгөхгүй байна гэдэг…/минут дуусав/
 
Б.Чойжилсүрэн: Санал хэллээ дээ бараг. Хариулах хүн байна уу? Ж.Бат-Эрдэнэ гишүүн асуултаа асууя. 
 
Ж.Бат-Эрдэнэ: Я.Содбаатар сайдаас асууя. Я.Содбаатар сайд урьд өмнө нь бид түрүүний парламентад сууж байхдаа Үндсэн хуульд өөрчлөлт оруулсан. Энэ Үндсэн хуульд оруулахдаа одоо Эдийн засгийн байнгын хороон дээр хоёулаа хамт сууж байгаад Хөгжлийн бодлого, төлөвлөлтийн тухай хууль гаргах. Тэгээд ер нь хөгжлийн бодлого нь Монгол Улсын хөгжлийн бодлого тогтвортой байна гэсэн нэг ийм үг үсэгтэй зүйлийг бүр хамт сууж байгаад санаачилсан. 
 
Тэгээд энэ дээр бид хэдийн санал бол уг нь нэг байдаг юм. Өөрөөр хэлбэл бидний бодлого нэг уялдаатай, салбаруудын бодлого уялдаатай. Тэгээд энэ бодлогууд нь энэ үндсэн зарчмынхаа бичиг баримт дээр тусаад тэгээд хэрэгждэг байх гээд. 
 
Өнөөдрийг хүртэл бидний явсан нэг алдаа байна шүү дээ. Тойроод ингээд ярихаараа зөв зүйтэй ярьдаг. Тэндээс сайд нар маань хариулахаараа зөв зүйтэй хариулдаг. Яг л бидний нөгөө асуултад тааруулаад хариулчихдаг. Тэгээд Засгийн газрын үйл ажиллагаа явахаараа тэр нь ингээд нөгөө бодлогоос арай жаахан зөрөөд явчихдаг. Энд нөгөө орон нутаг дээр байж байгаа, орон нутгаас сонгогдож ирсэн, тэндээ амлалт авсан, тэр орон нутгийн хөгжлийг түлхэц болох ийм бодлого, зорилтууд маань одоо яг тэр дээрээ сууж өгдөг. 
 
Тэгэхээр таны яриад байгаа төлөвлөгөөндөө хэдүүлээ яах вэ? Мэдээж одоо бид энэ Улсын Их Хурлынхаа бодлогын хэмжээнд өөрчлөгдөөд одоо ингээд ажлын хэсэг ингээд өнөөдөр хуралдана. Энэ ажлын хэсэг дээр оруулаад ингээд явчихна. Яг түрүүний таны хэлсэн шиг одоо заалтуудаа бас тодорхой хэмжээнд оруулъя. 
 
Гэхдээ энэ нь цаанаа яг хэрэгжихдээ таны яриад байгаа нөгөө төлөвлөгөөнд яаж орсон байх вэ? Тэрийг бид яаж танилцах вэ? Засгийн газрын хүрээнд одоо тэрийгээ батлаад ингээд явчих юм уу? Жил жилээр батлаад явчих юм уу? Эсвэл одоо бид бас танилцаж байгаад явах юм уу? Үүнийг л гишүүд маань хараад байна л даа. Тэгээд нөгөө мөрийн хөтөлбөр дээр бид сонгуульд орохдоо нэлээн зүйлүүдийг амлаад ард иргэдийнхээ өмнө амлалтаа аваад ингээд итгэл үнэмшлийг нь хүлээгээд итгэлийг нь даагаад ингээд гарч ирсэн шүү дээ. 
 
Хамгийн гол нь одоо бид үүнийгээ энэ дөрвөн жилийн хугацаанд биелүүлэхэд л хамгийн гол чухал асуудал болчхоод байгаа юм. Энэ дээр та яаж хэдүүлээ уялдаж дараа дараагийнхаа төлөвлөгөөнд тусгах вэ гэдэг дээр хэлж өгөөч ээ гэж. 
 
Хоёрдугаарт, үйлдвэржилтийн бодлого бол маш чухал. Ерөөсөө энэ харин Байнгын хороо бий болж байгаа нь бүр бахархууштай, авууштай зүйл болчхоод байгаа байхгүй юу даа. 
 
Тэгэхээр ер нь үйлдвэржилтийн бодлогоор дамжиж Та бүхний бодлого хэрэгжих ёстой. Би нэг хэлсэн шүү дээ. Ер нь сайд нар маань урьд өмнө нь ажиллаж байсан сайд ч бай, шинээр ирж байгаа сайдууд ч байна. Тэгэхээр бид бол эндээс Та бүхнийг ингээд одоо чангалаад, шарлуулаад ингээд зүтгүүлээд байгаа юм биш ээ. Та бүхэнд нөгөө дөрвөн жил хийх асуудлуудыг чинь ерөнхийд нь зөвшилцөөд байгаа байхгүй юу. Ийм ийм зүйлүүд дээр ингэж явмаар байна. Та нарын бодлого ямар юм бэ? Бидний бодлого орон нутгаас ирж байгаа ч байдаг юм уу энэ Улсын Их Хурал дээр барих бодлого нь нэг иймэрхүү байна гэдгийг Та бүхэнтэй саналаа нийлүүлэх гээд байна шүү дээ. 
 
Түүнээс биш дөрвөн жилийн дараа ч байдаг юм уу, хэдэн жилийн дараа байдаг юм бид Та бүхнээс нөгөөдөхөө асууж Та бүхэнтэй хариуцлага тооцох асуудал бол дараагийн асуудал. Тэгэхээр өнөөдөр Та бүхэнтэй бодлогоо бид нэг болгох нь хамгийн чухал болчхоод байгаа байхгүй юу даа. Энэ дээр хэдүүлээ сайхан бодлогоо нэгтгэж оруулах нь чухал болчхоод байна. 
 
Үйлдвэржилтийн бодлогоор дамжаад Та бүхний бодлого гарна шүү. Аж ахуйн үйл ажиллагаагаар дамжиж Та бүхний бодлого хэрэгжинэ шүү гэдэг дээр анхаараач ээ. Гоц анхаараач ээ. Ерөөсөө үйлдвэрлэл. Эрчим хүчний сайд хэдэн киловатт эрчим хүч зарсан юм. Үүнийгээ хэр их өргөжүүлсэн юм. Мал аж ахуй дээр хэдий хэмжээний үйлдвэрлэл бий болсон юм. Одоо тэр тусмаа манай Байнгын хороон дээр хэдүүлээ дахиж ярилцах хэрэгтэй байна. Энэ дээр. Тэгээд үйлдвэрлэлийг бид гүйцэтгэлээр нь хянадаг ийм зүйл рүү л орох хэрэгтэй болчхоод байна. 
 
Хоёрдугаарт, хөдөө аж ахуйтай холбоотой сая нэлээд зөв зүйтэй саналууд хэлж байх шиг байна. Тэр махны борлуулалттай холбоотой. Малаас гарах түүхий эдийг боловсруулах үйлдвэрлэлүүдтэй холбоотой асуудлууд ярьж байх шиг байна. Энэ “Шинэ хөдөө” гэсэн хөтөлбөрийг хэрэгжүүлээд бас нэлээдгүй үр дүн гараад явж байгаа юм. Энэ орон нутаг дээр үүнийг бас нэлээд дэмжээд байгаа юм. Тэгээд энэ дээр та яг ямар санаа оноотой байгаа юм? Яг яаж ойлгож байгаа вэ? 
 
Уг нь бол та өнгөрсөн дөрвөн жил танай газрын дарга нартай нэлээн тулаад ажилласан. Яг Хөдөө аж ахуйн яамнаас барих бодлогын хүрээнд “Шинэ хөдөө” хөтөлбөр бодлого…/минут дуусав/
 
Б.Чойжилсүрэн: Ажлын хэсгийн 2 дугаар микрофон өгье. Шадар сайд хариулъя. 
 
Я.Содбаатар: Ж.Бат-Эрдэнэ гишүүнтэй санал нэг байгаа юм. Энэ ерөөсөө би гишүүд бүгдээрээ бид ирэх дөрвөн жилд Засгийн газар, Их Хурал, Монголын төр яг юу хийх вэ гэдгээ нэг сайн ингэж ярьж аваад тэгээд хаа хаанаа бас ойлголттой болоод. Ард иргэд ч гэсэн ерөнхийдөө энэ Засгийн газраа, Улсын Их Хурлаас юу дараа нь шаардах юм. Манай салбарт Монгол Улсын хэмжээнд тийм ээ ямар ямар зорилтууд биелэх юм. Ингэхийн тулд эд нар минь ямар юм харж байгаа юм. Ямар дүр зургаа харж байгаа юм гэдгийг эндээс бас энэ хэлэлцүүлгээс харж байгаа байх гэж бодож байгаа. 
 
Тийм учраас бид намын мөрийн хөтөлбөрийг боловсруулахад ч гэсэн, Засгийн газрын мөрийн хөтөлбөрийг боловсруулахад ч гэсэн та бүхэн минь оролцоод явж байсан хүмүүс. 
 
Ер нь бол энэ үйл ажиллагааны яах вэ, Засгийн газрын ер нь өмнөх жилүүдэд ч гэсэн намын мөрийн хөтөлбөр бол нэлээд дэлгэрэнгүй яг ард иргэдэд очиж яадаг. Намын мөрийн хөтөлбөрийн заалтуудаас нэгийг нь ч хаягдуулахгүй. Би хэлж байна шүү дээ. Ганцхан хувийн хөрөнгө оруулалтаар хийгдэх төслүүдийг энд нэршиж бичиж болохгүй байгаа юм. Түүнээс бусад Засгийн газар дээр тавьж байгаа зорилтуудаасаа буцсан, ухарсан нэг зүйл ч байхгүй. Биднээс ард иргэд эргээд үүнийг шаардана. Тийм ээ. Үүнийг шаардана. Үүний төлөө саналаа өгсөн. 
 
Тийм учраас энэ зарим нэг агуулгаараа тусчихсан зүйлүүд. Миний түрүүний хэллээ. Гурав дөрвөн зарчим бид яг Засгийн газрын үйл ажиллагааны хөтөлбөр барихдаа барьсан. Тэр нь өмнө нь хэрэгжиж байсан төсөл, хөтөлбөрүүд хэрэгжээд явж байгаа зүйлүүдээ дахин дахин нуршаад хэрэггүй юм гээд энд оруулаагүй юм. 
 
Хоёрдугаарт, тэр улсын төсөв, гадаадын зээл, тусламжийн хүрээнд хийсэн ажлуудаа нэршлээр нь илүү оруулаад хувийн хөрөнгө оруулалт болон төр, хувийн хэвшлийн түншлэлээр орж байгаа нь биднээс хамаарахгүй байгаа учраас шууд нэршлээр нь бас оруулахгүй хойш нь тавьсан тал байгаа. 
 
Бусад зүйлүүдэд бол агуулга юугаараа орсон зүйлүүд байгаа юм. Тийм учраас үйл ажиллагааны төлөвлөгөөнд зарим нь тусаад явна. Та бүхэнд бас тарааж өгсөн таван жилийн үндсэн чиглэл дээр чинь бас ард талд нь хавсралтаар шалгуур үзүүлэлтүүд, салбарт хэрэгжих төслүүд бас нэршлээрээ байж байгаа. Нөгөө хөгжил төлөвлөлтийн. Одоо Ж.Бат-Эрдэнийн ярьдгийн тэр Хөгжил, төлөвлөлтийн хуулиар чинь бид бас нэлээн олон бичиг баримтуудаар шахаж Засгийн газар энэ ажлуудыг хийх ийм зүйл гарч байгаа юм. 
 
Нэг жилийн төлөвлөгөө гараад ирнэ. Тэгэхээр нэг жилийн төлөвлөгөөнд аль нь тусаад, аль нь тусаагүй гэдгээ бид бас Их Хурал дээрээ ярилцаад явна гээд ингээд нэг ёсны Их Хурал, Засгийн газар хоёр хамтраад ажиллахад энэ намын мөрийн хөтөлбөрийн энэ заалтуудыг хэрэгжүүлэхийн төлөө бүх л юугаараа дайчлаад хамтраад ажил явна. 
 
Тэгээд энэ Засгийн газрын үйл ажиллагааны хөтөлбөр ч бай, төлөвлөгөө нь бай бүгд нээлттэй байгаа шүү дээ. Тэгэхээр энэ дээр нь юу нь тусгаж байгаа, юу нь тусаагүй үлдсэн байгаа. Намын мөрийн хөтөлбөрийн аль заалт үлдсэн байгаа гэдгээ эргээд бид хараад хянаад эргээд жил болгоныхоо гүйцэтгэл, тайлангаар хянаад явах ийм боломж бас байгаа гэдгийг Та бүхэндээ хэлье. 
 
Мэдээж гишүүд бид Засгийн газрын өргөн барьсан үйл ажиллагааны хөтөлбөрийг боловсронгуй болгох чиглэл рүү сая зарим нэг нэршлүүдийг нэмж оруулах чиглэл рүү хэлэлцүүлгийн явцдаа оруулахад энэ нээлттэй байгаа. Тийм учраас та нарынхаа баталж өгсөн юмыг л Засгийн газар хэрэгжүүлнэ шүү дээ. Тэр утгаараа эцсийн…/минут дуусав/
 
Б.Чойжилсүрэн: Т.Энхтүвшин гишүүн асуулт асууя. Т.Энхтүвшин гишүүн уучлаарай. З.Мэндсайхан сайд Ж.Бат-Эрдэнэ гишүүний асуултад нэмээд хариулъя. Ажлын хэсгийн 3 дугаар микрофон. 
 
З.Мэндсайхан: Ж.Бат-Эрдэнэ гишүүний асуултад хариулъя. 
 
“Шинэ хөдөө” хөтөлбөрийг энэ 7 зорилтын хүрээнд бид үргэлжлүүлээд хэрэгжүүлээд явна. Гэхдээ энэ дээр нэг яригдаж байгаа гол юм бол нөгөө төв суурин газраас залуучуудыг малчнаар бэлтгэж гаргая гэдэг гол ажил явж байгаа. Тэгэхээр үүнийг бид мөрийн хөтөлбөр дээр “Илгээлтийн эзэн” нэг хөтөлбөр дэвшүүлээд явж байгаа. 
 
Тэгээд бид үүнийгээ яриад энэ үйл ажиллагаагаа “Монгол мал” хөтөлбөрийн хүрээндээ үүнийг давхар оруулаад явъя. Гэхдээ малчдыг бэлтгэхдээ бид түрүүн бас яригдсан. Урамшууллын системийг боловсронгуй болгохын тулд малчдыг хоршоолж ажиллах энэ байдлыг илүү түлхүү дэмжиж байж урамшууллын системийг тодорхой болгоё. Нөгөө талдаа хоршооллын системээр шинээр ирж байгаа малчин, хөдөө аж ахуй дээр гарч байгаа залуучуудыгаа малжуулах, тэдний залгамж халааг бэлтгэх чиглэл дээр хамтарч ажиллая гэсэн ийм бодлогыг гаргаад явж байгаа. 
 
Б.Чойжилсүрэн: Ж.Бат-Эрдэнэ гишүүн тодруулъя. Ж.Бат-Эрдэнэ гишүүн. 
 
Ж.Бат-Эрдэнэ: Энэ “Шинэ хөдөө” хөтөлбөр маань ер нь үйлдвэрлэлийг дэмжих, хөдөөгийн үйлдвэрлэлийг дэмжих зорилттой юм шүү. 
 
Нэгдүгээрт, мал аж ахуйгаа сайжруулах, малын чанарыг сайжруулах, түүнээс гарч байгаа түүхий эдийг боловсруулдаг байх. Сүү, сүүн бүтээгдэхүүнээ боловсруулдаг байх. Энэ төв суурин газрынхаа болоод хөдөө аж ахуйнхаа энэ аймаг, хотынхоо хангамжийг сайжруулах. Тэгээд малчдын болоод хөдөө амьдарч байгаа ард иргэдийн амьжиргааг сайжруулах гээд ингээд бүхэлд нь томоор нь харж байгаа шүү. 
 
Тэгээд ядаж л одоо тэр соёлын төвөөс авахуулаад ерөнхийдөө тэр сумдын, аймгийн төвүүдийн үйл ажиллагааг дэмжих гээд ингээд бүхэлд нь томоор харж байгаа юм шүү. 
 
Хоёрдугаарт, аж ахуйн нэгжийг дэмжих дээр бид гааль, татвараар нь дэмжинэ гээд байгаа. Одоо шууд ерөөсөө үйл ажиллагаан дээр нь дэмжлэг үзүүлэх, хөрөнгө оруулалт дээр нь дэмжлэг үзүүлэх, техник, технологи дээр нь дэмжлэг үзүүлэх ийм зүйл рүүгээ орохгүй бол бид олон жил зүгээр л наана цаана зүйлээр дэмжээд ингээд явлаа…/минут дуусав/
 
Б.Чойжилсүрэн: Ж.Бат-Эрдэнэ гишүүн санал хэллээ. Ажлын хэсэг анхаараарай. Т.Энхтүвшин гишүүн асуултаа асууя. 
 
Т.Энхтүвшин: Баярлалаа. Хоёр асуулт асуух гэсэн юм. Энэ Дорноговь аймгийн Сайншанд сумын аж үйлдвэрийн парк гээд энэ Засгийн газрын тогтоол хэвээрээ байна уу? Энэ хүчингүй болсон байна уу гэдэг нэгдүгээрт асууя. 
 
Хоёрдугаарт, энэ мөрийн хөтөлбөр дээрээ энэ Дорноговь аймагт хийгдэж байгаа томоохон хэмжээний бүтээн байгуулалт ороогүй байна. Хэрвээ та хэд үүнийг оруулаад явах юм бол энэ дөрвөн жилийн дараа биелэлтийг гаргаад явахад их амархан. Тухайлбал, ширэмний үйлдвэр баригдаад явж байна. Дараа жил дуусна. Монгол Улс дотооддоо ширэм үйлдвэрлээд эхэлнэ. 
 
Хоёр дахь асуудал. Коксын үйлдвэр газраа авчихсан. Зураг төслөө хийгээд явж байна. Үүнийг бас оруулах хэрэгтэй байна. Түрүүн Я.Содбаатар сайд бас хэлж байна л даа. Энэ хувийн хэвшлийг тэр болгон нэршлээр нь тусгаагүй гээд тэгсэн байна. Яг үндсэндээ энэ дээр мөрийн хөтөлбөр дээр ихэвчлэн хувийн хэвшлийнхээр тусгасан байна шүү дээ. Дорноговь аймгийн Сайхандулаан сумын Цагаан толгойн цахиурын ордыг ашиглалтад оруулна гээд. Энэ хувийн хэвшлийн хөрөнгө оруулалтаар хийгдэж байгаа. Цагаан суваргын ордыг ашиглалтад оруулна гээд. Энэ хувийн хэвшлийн хөрөнгө оруулалтаар хийж байгаа. Хэрвээ ингэж бичиж байгаа бол бүхий л хувийн хэвшлийн хөрөнгө оруулалтаар хийж байгаа юмнуудыг бас ингээд оруулаад явах нь зөв байна. 
 
Хоёр дахь асуудал бол энэ Дорноговь аймаг дээр хүн ам нэлээн төвлөрч байгаа. Саяхан л дөрвөн жилийн өмнө 58 мянган хүнтэй байсан бол одоо 94 мянган хүнтэй байж байна. Цаашдаа энэ томоохон хэмжээний бүтээн байгуулалт, энэ боловсруулах болон баяжуулах үйлдвэрүүдийг дагаад маш олон иргэд ирнэ. Тийм учраас энэ дулааны станцыг одоо бас Дорноговь аймаг дээр яаралтай тавьж өгөөч ээ. Тавьж өгөх бололцоо боломж байна уу? Бид үүнийг концессоор ч гэсэн барьчихъя. Дорноговь аймаг энэ жилийнхээ, хагас жилийнхээ орлогоор бас барьчих ийм бололцоо боломж бий. Тийм учраас энэ орон нутгийнхаа саналыг нь аваад концессоор ч гэдэг юм уу тавьчих ийм бололцоо боломжоор бас хангаж өгөөч ээ. Үүнийг тавих ийм бололцоо боломж байна уу гэдгийг. Ийм хоёр асуултыг тавьж байна. 
 
Б.Чойжилсүрэн: Хэн хариулах вэ? Гараа өргөөд. Ажлын хэсгийн 1 дүгээр микрофон өгье. 
 
Н.Тавинбэх: Дулааны станцтай холбоотой Т.Энхтүвшин гишүүний асуултад хариулъя. 
 
Дорноговь дээр одоо байгаа дулааны эх үүсвэрийг өргөтгөх ажил улсын төсвийн хөрөнгө оруулалтаар хийгдэж байгаа. Тийм учраас нэрээрээ тусгагдаагүй. Цаашдаа өсөн нэмэх хэрэгцээг хангах зорилгоор шинээр баригдах дулааны эх үүсвэрийн хувьд одоо яг мөрийн хөтөлбөр, үндсэн чигт ороогүй. Тийм учраас одоо гишүүдийн саналаар нэмээд оруулах боломжтой. 
 
Б.Чойжилсүрэн: Хэн хариулах юм? 1 дүгээр микрофон дээр нэмээд хариулчих. Г.Ёндон сайд. Ажлын хэсгийн 1 дүгээр микрофон өгье. Т.Энхтүвшин гишүүний асуултад хариулъя. 
 
Г.Ёндон: Т.Энхтүвшин гишүүний асуултад хариулъя. 
 
Сайншандын аж үйлдвэрийн цогцолборыг би цуцлагдсан гэж тийм ойлголттой байж байгаа. Тэр ширэмний үйлдвэр одоо бид нөгөө газрын тосны үйлдвэрийн хажууд баригдаж байгаа үйлдвэрийг та ярьж байх шиг байна. Тийм үү. Тийм. Түүний хувьд бид яг одоо холбогдсон. Өөрсдөө болохоор одоохондоо нөгөө нэлээд олон шаардлагатай материалууд, ТЭЗҮ нь бэлэн биш байгаа гэж бид холбогдсон юм. Бид хамт очиж үзсэн шүү дээ. Тийм ээ. Тийм учраас үүнийг төсөл хэрэгжүүлэгч талаас нь болохоор одоохондоо тийм бэлэн биш байна гэж хэлсэн учраас байсан. 
 
Сая таны хэлсэн тэр Сайхандулааны цахиур гэдэг. Энэ бол одоохондоо бид нөгөө хасагдсан шүү, энэ. Би танд дээр бас тайлбарлаж хэлж байсан. Тийм ээ. Энэ бол хасагдсан байж байгаа. Цахиурын тэр юу бол. За баярлалаа. 
 
Б.Чойжилсүрэн: Гишүүд асуулт асууж дууслаа. Надад нэг асуулт байна. З.Мэндсайхан сайдаас. 
 
З.Мэндсайхан сайд аа. Одоо энэ нэг түүхий эд боловсруулах үйлдвэр барина гээд Дарханд нэгийг, Ховдод нэгийг гээд орж ирж байх шиг байна. Гол асуудал, хүндрэл чинь энэ малаа угаадаггүйгээс шалтгаалаад гурван нэхий боловсруулаад нэг нь бүтээгдэхүүний шаардлага хангадаг. Тэгэхээр боловсруулах зардал чинь гурав дахин нэмэгддэг. Бүтээгдэхүүний гарц 33-хан хувьтай. 
 
Тэгэхээр энэ малыг эрүүлжүүлдэг энэ төлөвлөгөө гаргасан. Жил жилийн төлөвлөгөөнд яаж суусан. Ямар үнэлгээтэй, ямар ажил болохоор байна. Малчид маань одоо үүнийг өөрсдөө албан журмаар хийх юм уу, хуулийн ямар зохицуулалт байна. Энэ талаар нэг хариулт өгөөч. Ажлын хэсгийн 3 дугаар микрофон. 
 
З.Мэндсайхан: Гишүүний асуултад хариулъя. Энэ үйл ажиллагааны хөтөлбөр дээр мал эмнэлгийн тогтолцооны шинэчлэлийг төгөлдөржүүлж, халдвар, гоц халдварт өвчинтэй тэмцэх, гоц халдварт өвчингүй тайван бүсийг бий болгох, түүнийг баталгаажуулах, мал аж ахуйн гаралтай түүхий эдийн бүтээгдэхүүний чанарыг сайжруулж экспорт гаргах боломжийг нэмэгдүүлнэ гээд томьёолоод оруулсан байгаа. 
 
Энэ малын эрүүл мэндтэй холбоотой асуудлыг Малын эрүүл мэндийн тухай батлагдсантай холбоотойгоор Мал эмнэлгийн ерөнхий газар байгуулагдсан байгаа. 
 
Мал эмнэлгийн ерөнхий газар дээр жил бүрийн урсгал зардал дээр нь малыг вакцинжуулах, эрүүлжүүлэх үйл ажиллагаанд зориулсан санхүүжилтэд жил жилээрээ тусгагдаад явж байгаа. Энэ хүрээндээ бид бүсчлээд шаардлагатай нөгөө сэжигтэй голомттой гэсэн бүсүүддээ энэ вакцинжуулах ажлуудаа бүрэн хийгээд явж байгаа. 
 
Сүүлийн хоёр жилийн байдлаар ер нь халдварт болон гоц халдварт өвчин бол Монгол Улсын хэмжээнд харьцангуй тайван байна. Гарсангүй. Үүнийг мал эмнэлгийн үйл ажиллагааг эрчимжүүлсэнтэй холбоотой гэж ойлгож байгаа. 
 
Нөгөө талдаа энэ вакцинжуулалт болон энэ мал угаах ажлуудыг ер нь үр дүнтэй, чадвал бүх багт хүргэе гэсэн ийм бодол байгаа. Жишээ нь, Архангай дээр Г.Тэмүүлэн гишүүн тойрогтоо бүх баг дээр нь мал угаах цэг байгуулсан байна лээ. Сүүлийн 2 жилийн судалгааг харахад малын махны гарц чинь өөрөө 10 хувиар нэмэгдээд явж байгаа. Нөгөө талдаа арьсны ил шарх сорви үйлдвэрлэлийн процесст багассан байна гэдэг ийм Арьс ширний холбооныхны өгч байгаа тийм мэдээлэл байгаа. 
 
Тэгэхээр энэ бол их үр дүнтэй ажил болоод явж байна гэж харж байгаа. Үүнийг системтэйгээр цаашаа улсын төсвөөр шийдээд явах боломжтой. Энэ жил бүрийн төсөв дээр суугаад явж байгаа. 
 
Б.Чойжилсүрэн: Ер нь бол З.Мэндсайхан сайд аа. Хүнд сэдэв шүү дээ. Монгол даяараа энэ 60, 70 сая малаа бүгдийг нь угаалга, тарилга, вакцинжуулалтад хамруулна. Хууль эрх зүйн орчныг өөрчилнө. Ярих нэг хэрэг. Үнэлээд яг ажил хэрэг болгоод явахад бас тодорхой хэмжээний бэрхшээлүүд үүсэх байх. Байнгын хороо энэ дээр бодлого гаргаж та бүхэндээ дэмжиж ажиллана. Энэ ээлжит бус чуулган хаагдсаны дараа Байнгын хорооноос гурван дэд хороотой. Өөр өөрсдийн чиглэлээр та бүхэнтэй үйлдвэр дээр газар дээр нь нөхцөл байдалтай танилцахаар ийм төлөвлөгөөнүүд гарч байгаа. Ээлжит бус чуулган дуусах үед хэдүүлээ энэ төлөвлөгөөнүүдийг гаргана шүү. Сайд нар.  
 
Гишүүд асуулт асууж, хариулт авлаа. Үг хэлэх гишүүд байна уу? Нэрсээ өгье. Үг хэлэх гишүүдийн нэрсийг авъя. Т.Энхтүвшин гишүүнээр тасалъя. Н.Наранбаатар гишүүн үгээ хэлье. 
 
Н.Наранбаатар: Үндсэн чиглэл дээр энэ 121-д нь 10 аймгийн төвийн дулааны станц барих төсөл гээд аймгуудад тавьсан байгаа. Энэ дээрээ Өмнөговь аймгийг нэвчихвэл бололцоотой. Хэрэгжих бололцоотой. Тийм. 
 
Энэ яагаад тэгж байгаа юм гэхээр Өмнөговь аймагт дулааны станц барихаар зураг нь хийгдээд, ТЭЗҮ нь хийгдээд. Тэгээд энэ хавар яамны шинжлэх ухаан, техникийн зөвлөлөөр батлагдсан. Бүх юм нь бэлэн болсон. Тэгээд шаваа тавьчихсан. Хөрөнгө оруулалт нь одоо хувийн хэвшлээс хөрөнгө оруулалтуудыг хийхээр уул уурхайн компаниуд хамтраад дулааны станц барихаар хөрөнгө оруулалтуудын асуудал нь шийдэгдэж байгаа. Тэгээд ийм бараг бэлэн болж байгаа ажил байгаа учраас энэ дээр Өмнөговийг нэмэх нь зүйтэй байх. Нэмүүлэх саналтай байна. 
 
Дараагийн асуудал нь бас намын мөрийн хөтөлбөр дээрх зарим асуудлууд орхигдсон байгаа. Тухайлах юм бол Даланзадгад, Ноён чиглэлийн 220 километр цахилгаан дамжуулах агаарын шугам гээд манай аймгийн баруун 3 сумын цахилгааны асуудал байгаа. Одоогоор Хятад Улсаас импортолж байгаа. Байнгын тасалдалтай байгаа. Тийм учраас үүний зураг төсвийг нь аймгийн төсвийн хөрөнгөөр хийгдсэн байгаа. 24 тэрбум төгрөгийн төсөв гарсан. Үүнийг одоо ядаж эхлүүлэх гэдэг юм уу, одоо энэ юун дээр нь тусгаад өгчихвөл. Тусгуулах ийм саналтай байна. 
 
Мөн дээр нь намын мөрийн хөтөлбөр, Ханбогд суманд дулааны цахилгаан станц барих гэсэн заалт байсан. Байхгүй болсон байна. Тэгээд үүнийг одоо эхлүүлэх гэдэг юм уу, одоо ямар нэгэн байдлаар тусгуулах ийм 3 саналтай байна. 
 
Б.Энх-Амгалан: Н.Наранбаатар гишүүн санал хэллээ. Г.Ганболд гишүүн үгээ хэлье. 
 
Г.Ганболд: Би Ж.Батжаргал гишүүнтэй санал нэг байгаа юм. Өргөн барьснаас нь хойш хэдүүлээ олон Байнгын хороо, ажлын хэсгээр ингээд нэг анх орж ирсэн төслийг нь нухсаар байтал бид ч залхаж байна. Энэ Засгийн газрын өргөн барьсан хүмүүс, энэ яамдынхан ч гэсэн залхаж байгаа байх одоо. Олон өдөр явлаа. 
Гол нь яах вэ бид энэ дээр бас нэг зарим нь ингээд Байнгын хороод дээр хэлсэн саналуудаар бас одоо бодвол энэ Байнгын хорооны гишүүдийн хэлж байгаа саналуудаа бодвол одоо бас зарим зарим нэг төслүүд дээр нь санал хураах байх гэж бодоод байна. 
 
Гол нь өнөөдөр би энэ Үйлдвэржилтийн байнгын хороон дээр үйлдвэрийн асуудлууд нэлээн орж ирээд, Хөдөө аж ахуйн яамтай гол яриад байгаа зүйлүүд нь. Түрүүн асуулт асууж чадсангүй. Хоцорч орж ирээд. 
 
Би энэ төсөл дээр жишээлэх юм бол энэ 2020-2024 оны үйл ажиллагааны хөтөлбөр дээр энэ орж ирсэн яамдын өөрсдийнх нь оруулж ирсэн байдаг юм уу, эсвэл цаанаасаа нэг форматад оруулчихгүй яасан юм. Хүнс, хөдөө аж ахуй, хөнгөн үйлдвэрийн салбар бол асар том салбар шүү дээ. Тэгээд энэ дээр ерөөсөө 7-хон юм тавиад энэ дээр нь ямар ч тодорхой зүйл байхгүй байна гээд би яриад байгаа юм. Гэтэл одоо та урд талыг нь хараарай. Энэ уул уурхай, хүнд үйлдвэрийн салбар. Эсвэл урд талд нь соёлын салбар. 
 
Нэг тодорхой нэгдүгээр заалт өгчхөөд тэрийгээ дотор нь тодорхой болгоод маш олон заалтууд оруулчихсан байхгүй юу. Жишээлэх юм бол уул уурхайн салбарын нэг гэчхээд стратегийн ач холбогдол бүхий ордуудын гэчхээд доор нь долоон, найман үйлдвэрүүд барина гэчхээд байгаа байхгүй юу. Энэ нь бол бас ч гэж нэг талаасаа боломжийн болчхоод байгаа юм. Жижигхэн юм шиг хэрнээ одоо жижиг юмнууд оруулахгүй гээд байгаа боловч соёлын салбар дээр болохоор нэг гэнгүүтээ бүр одоо Хөвсгөл аймагт нэг соёл мэдээллийн төв барина гээд ингээд доор нь оруулчхаад байгаа байхгүй юу. Гол нь нэгдүгээр үндсэн зорилтынхоо доор. Хийх арга хэмжээнүүдээ ингээд дараалаад долоо, наймаар нь оруулчхаад байгаа учраас түүнд бас бид аль болохоор энэ мөрийн хөтөлбөрт оруулсан саналуудаа тусгамаар байгаа юм. З.Мэндсайхан сайд аа. 
 
Тийм учраас би энэ хөдөө аж ахуйн салбарын энэ хөнгөн үйлдвэрийн, хөдөө аж ахуйн энэ юмнууд дээр та энэ оруулж ирсэн 7-гоо дотор нь ерөнхий зорилтынхоо доор нь хийх ажлуудаа нэг нэр заагаад энэ хүмүүсийн оруулах гээд байгаа юмнуудыг нэг жаахан оруулчихвал болох гээд байгаа байхгүй юу. Тийм юм байхгүй учраас энэ чинь ингээд ерөнхий харагдаад. Хамгийн гол бидний нөгөө бачимдаад байгаа салбарууд маань одоо үнэхээр энэ хөдөө аж ахуйн салбар байдаг. Энэ жил одоо энэ ноолуурын асуудал сонгуулийн үеэр яаж баахан ноолуурын үнэ өртөг гээд л. Одоо ч гэсэн хэрүүл нь явж байгаа. Энэ асуудлуудыг яаж тусгах гээд байгаа юм. 
 
Тэр арьс ширний үйлдвэр одоо энд тэнд гээд нэр заагаад хэдэн юмнууд тавьчихмаар байна шүү дээ. Тэгэх юм бол би одоо бас боломжтой юм болов уу гэж бодоод байгаа юм. Тэгээд нэгэнтээ үйл ажиллагааны хөтөлбөр дээр нэр заах юм бол адилхан мөрийн хөтөлбөр дээр орсон төслүүдийг би бол адилхан тавьчхаач ээ гээд л байгаа юм. Би Н.Тавинбэх сайдад бас хэлсэн. Тэр Баянтээгийн уурхайг түшиглэсэн 30 мегаваттын дулааны цахилгаан станцууд байгаа. Намын мөрийн хөтөлбөр дээр. Өмнө нь бас энэ чинь ТЭЗҮ нь хийгдэж байсан зүйл байдаг юм. 
 
Тэгэхээр үүнийг бас ингээд нэр заагаад оруулаад өгөхгүй бол зарим нь орчхоод байдаг. Зарим нь орохгүй байгаад л асуудал байгаад байна уу гэж хараад байгаа. 
 
Б.Энх-Амгалан: Г.Ганболд гишүүн үгээ хэлж дууслаа. О.Цогтгэрэл гишүүн. 
 
О.Цогтгэрэл: Үйлдвэржилтийн байнгын хороон дээр ирэх таван жилд хэрхэн Монгол Улс үйлдвэржих вэ гээд их тодорхой асуудлыг л ярьж байна л даа. Энэ хүрээнд бас тодорхой санал байна. Сая асуултын цагаас өнгөрчихлөө. 
 
Үйлдвэржүүлнэ гэдэг нь явсаар байгаад ерөөсөө л маш тодорхой хэмжүүртэй л зүйл шүү дээ. Бүтээмж гэдэг зүйл гардаг. Бүтээмжийг салбар салбараар Монгол Улсад бүгдийг нь хэмжиж гаргаж байдаг. 
 
Тэгэхээр үндсэн чиглэл гэдэг зүйл дээр ярихдаа бүтээмжийн тухай ганц ч үг өгүүлбэр байхгүй байгаа нь бас их харамсалтай байгаад байгаа юм. Яг одоо сүүлийн таван жилээр ярихаар доллароор ярих юм бол Монгол Улсад төгрөгөөр өсөж байгаа юм шиг харагддаг. Доллароор ярих юм бол салбар салбар бүтээмжүүд одоо бараг бүгдээрээ буурч байгаа. 
 
Тэгэхээр нөгөө хэмжиж чадвал удирдаж чадна гэдэг нэг үг л бид энэ хэмжихгүйгээр улс орныг хөгжүүлнэ гэдэг зүйлийн тухай л яриад яваад байна л даа. Одоо энэ тоо харахаар Монгол Улсын жилийн дундаж нэг ажилтны бүтээмж 15 мянган төгрөг, хөдөө аж ахуйн салбар дээр улсын дунджаас хоёр дахин бага. 8 мянга. Эндээс 3-хан салбар л энэ тоог гаргачхаад байгаа юм билээ. Уул уурхай 68 сая. Холбоо 35 сая. Банк 54 сая. Энэ гурав дээшээ яваад энэ нэг 15 мянга гэдэг тоо гаргачхаад байгаа болохоос биш бусад салбарынхан бүгдийнх нь бүтээмж уначихсан. Тэгээд энэ нь доллароор ярих юм бол жилээс жилд буурч байгаа. Ийм бэлээхэн тоо хэмжүүр байж байхад бид үүнийгээ ярихгүйгээр үйлдвэржүүлнэ. Монгол Улсыг тэгж үйлдвэржүүлнэ. Ингэж үйлдвэржүүлнэ гэдэг ийм зүйл яриад байгаа нь бас их харамсалтай. 
 
Тэгэхээр энэ дээр уг нь санал бол Монгол Улс ирэх таван жилд үйлдвэржилтийн бодлогодоо их тодорхой заалтууд оруулаад. Ерөөсөө үйлдвэржүүлнэ. Бүтээмж дээшилнэ гэдэг чинь явсаар байгаад ганцхан л зүйл цаана нь байгаа. Технологи яаж сайжрах юм бэ. Технологи яаж нэвтрүүлэх юм. Технологи яаж дамжуулах юм гэдэг бодлого манай энэ салбар салбарт их хамаатай бодлого юм шиг л санагдаж байгаа юм. 
 
Тэгэхээр энэ дээр тодорхой уг нь саналууд бол бид татварын эрх зүй маань технологийн ялгаагаараа татварын тэр шинэ технологи оруулж ирэхийг дэмждэг ийм эрх зүй манай Монгол Улсад хэрэгтэй байгаа юм. Хөгжлийн банкны ч гэсэн шалгуур нь технологи, шинэ технологи нэвтрүүлж байгаа салбарыг, тэр тусмаа хөдөө аж ахуйн салбарт шинэ технологи нэвтрүүлж байгаа төсөл, хөтөлбөрүүдийг түлхүү дэмждэг болчихвол энэ улс орны чинь баялаг бүтээлтийн ялгаа. Үүнийг дагаад цаана нь амьдралын ялгаа гарч эхлээд байгаа. Бараг хөдөө аж ахуйгаа уул уурхай хоёрын хооронд 8 дахин зөрүү хоёр хүн цалин авах боломж л бий болчхоод байна шүү дээ. Бэлээхэн үүний чинь цаана тэр шийдэл нь технологи дамжуулах гэдэг энэ чиглэл рүү салбар салбарт илүү тодорхой хэмжиж ажиллаасай. Энэ чиглэл рүү бодлого маань тодорхой хэмжээгээр чиглээсэй гэдэг л санал байгаа. 
 
Б.Чойжилсүрэн: Б.Энх-Амгалан гишүүн саналаа хэлье. 
 
Б.Энх-Амгалан: Бид сая одоо энэ сонгуулийн үеэр намын мөрийн хөтөлбөрийг уулзсан газар болгондоо ярьж танилцуулж явсан. 
 
Шадар сайд хэлж байна. Намын мөрийн хөтөлбөртэй холбоотой одоо бүх заалтууд тусгагдана. Үндсэн чиглэлд тусгагдана. Хөгжлийн бодлогод тусгагдана гэж. 
 
Тэгэхээр зэрэг одоо энэ ялангуяа бид энэ зах хязгаар, хилийн сумд, зах хязгаарын аймгууд, сум дундын энэ хөгжлийн асуудлыг бүсчилсэн хөгжлийн асуудлыг бодохгүй бол болохгүй болсон. Төв рүү нүүх нүүдэл эрчимжсэн. Тийм учраас зах хязгаарыг эзэнтэй байлгахын тулд бид одоо энэ мөрийн хөтөлбөртөө тусгагдсан ажлуудаа заавал хийх ёстой. 
 
Үүнтэй холбоотойгоор үйлдвэрлэл эрхлэх асуудал их чухал байгаа юм. Говь-Алтай аймагт одоо цементийн үйлдвэр байгуулах ёстой. Тайшир суманд. Мөрийн хөтөлбөрт байгаа. Мөн төмөр боловсруулах үйлдвэр байгуулах ёстой. Бас мөрийн хөтөлбөрт байгаа. Гуулин тосгонд хөнгөн үйлдвэрийн технологийн парк байгуулах ёстой. Мөрийн хөтөлбөрт байгаа. Үүнийг байгуулахын тулд юу хэрэгтэй вэ гэхээр цахилгааны эх үүсвэр хэрэгтэй байгаа юм. Тэгэхээр Ховдын Эрдэнэбүрэнгийн цахилгаан станцыг яаралтай ашиглалтад оруулах асуудал дээр Түлш, эрчим хүчний сайд нэлээн анхаарах хэрэгтэй байгаа юм. 
 
Говь-Алтай аймгийн Хүрэн голыг түшиглэсэн дулааны цахилгаан станц байгуулах тэр төсөл дээрээ нэлээн анхаарч үүнийгээ явуулмаар байгаа юм. Мөн аймгийн төвд баригдах тэр 8 аймаг, сүүлдээ 10 болсон. Гэрээ нь байгуулагдчихаад байгаа Солонгосын тэр ЭКСИМ банкны санхүүжилтээр хийгдэх аймагт баригдах дулааны цахилгаан станцыг түргэвчлэх асуудал байгаа юм. Хэрвээ энэ байхгүй бол бид үйлдвэрлэлийн тухай яриад хэрэггүй. Яг энэ байж одоо энэ зах хязгаарын аймагт үйлдвэрлэлийг хөгжүүлэх асуудал маш чухал болж байгаа юм. 
 
Ингэж цахилгааны эх үүсвэр байж бид энэ төмрийн үйлдвэр, цементийн үйлдвэр, технологийн парк. Цаашлаад тэр хөдөө аж ахуйн газар тариалангийн усжуулалтын системүүдийг бий болгохгүй бол одоо Хөв булаг дээр бид зүгээр дизель станцаар тэр усжуулалтаа явуулаад байж байна шүү дээ. Тэгэхээр цахилгааны эх үүсвэрүүд яг энэ дээр дутагдаад байгаа юм. Үүнийг нэлээн онцгой анхаарч өгөөч ээ гэж ингэж хүсэж байгаа. Энэ байж үйлдвэрлэл хөгжинө. Ажлын байр бий болно. Бүтээмж нэмэгдэнэ. 
 
Үүнийгээ дагаад бас дэд бүтцийн асуудлууд бий. Аймгууд дээр одоо бид бас ерөнхий агаарын тээврийг хөгжүүлэх хөтөлбөрийн хүрээнд сум дундын хооронд, ялангуяа алслагдсан Алтайн өвөр говь руу тэр Алтайн нурууг давж нисдэг ийм ерөнхий агаарын тээврийн нислэгийн асуудлуудыг нэлээн ярьсан. Энэ маань одоо сонгуулийн өмнө бид 2 сумын нисэх буудлын буух, суух зурвасыг янзлаад хөөргөж нисгэсэн. Одоо ингээд зогсох гэж байна. 
 
Тэгэхээр энэ дээр төсөвт нь суулгаад он дуустал энэ ажлуудыг явуулаад. Цаашлаад энэ алс хязгаарт бас ерөнхий агаарын тээврийг хөгжүүлэх бодлогоо барихгүй бол Улаанбаатараас очоод тэгээд тэр аймаг дээрээс ниснэ гэж байхгүй. Аймаг дээр нь одоо тэр Cessna буюу жижиг оврын онгоцуудаа байлгаж байгаад аймаг дунд, сум дунд нисдэг энэ хөтөлбөрүүдээ яаралтай хэрэгжүүлэхгүй бол болохгүй байгаа юм. 
 
Үнэндээ машинаар 7-гоос 8 цаг явж байж маш хүнд зам туулж байж очиж байгаа юм. Ингэхээр эмнэлгийн үйлчилгээ, яаралтай түргэн тусламж, осол аваар гарсан үедээ татаж авах энэ асуудал дээр хүндрэлтэй байгаа учраас энэ зах хязгаарын сумдад энэ ерөнхий агаарын тээврийг хөгжүүлэх асуудал дээр нэлээн онцгой анхаарах хэрэгтэй байгаа юм. Ажлын байрыг бий болгох, үйлдвэрлэлийг хөгжүүлэхэд тэр 10-ын шугам бол явахгүй юм билээ. Тэр бол морожин, гурилан боов хийхдээ л хүрэлцэх юм билээ. Ялангуяа энэ томоохон үйлдвэрүүдийг байгуулахад заавал цахилгаан эрчим хүчний эх үүсвэр хэрэгтэй байгаа юм. 
 
Энэ зүйлүүдийг хийхэд онцгой анхаарч энэ эрчим хүчнийхээ хангамжийг нэмэгдүүлэхэд онцгой анхаарч, энэ мөрийн хөтөлбөртөө тусгасан ажлуудаа шат дараатай явуулахад энэ хөтөлбөр дээрээ сайн тусгаж явуулахгүй бол энэ удаадаа орхих юм бол дараа дараа хийгдэхгүй. Шат дараатай хийгдэхгүй ийм ажил гарна гэдгийг Та бүхэндээ бас хэлмээр байна. Анхааралдаа аваарай. 
 
Б.Чойжилсүрэн: Ж.Батжаргал гишүүн саналаа хэлье. 
 
Ж.Батжаргал: Тэгэхээр түрүүн ярьсан санаануудтайгаа уялдуулъя л даа. 
 
Үйлдвэржилтийн бодлого, зураглалаа нэгдүгээрт тодорхой болгомоор байна. Тэгэхээр энэ баримт бичиг дотор тэгж суулгамаар байна гэж. Нэг ийм санаа байна. 
 
Хоёрдох зүйл. Энэ жижиг, дунд үйлдвэрүүд нь энэ томоохон паркууд эд нартайгаа технологийн хувьд яаж хорших юм гэдэг юмаа бас бид анзаармаар юм шиг байгаа юм. Зүгээр шалдан үйлдвэр баримгүй л байна. Махны үйлдвэр гээд л нэг махны үйлдвэр барьчихдаг. Тэгвэл тэр махны мал нядалгааг дагаж бий болоод тэр олон бүтээгдэхүүнүүдийг яаж боловсруулах вэ гэдэг асуудал байгаад байгаа шүү дээ. Буцаад байгаль орчинд оршин суугчдадаа хүндрэл учруулаад байгаа юмнууд бий. Өөх тосоо яаж боловсруулах юм. Цусаа яаж боловсруулах ч гэдэг юм уу. Ингээд энэ юмнуудыг нь цогцоор нь авч үзэж энэ үйлдвэрүүдийг байгуулах асуудлыг хийх ёстой гэж. Энэ талаас нь би хараад байгаа юм. 
 
Дараагийн нэг хэлмээр байгаа зүйл. Түрүүн Г.Ганболд гишүүн их тодорхой хөндөнө лээ. Энэ хөтөлбөр, үндсэн чиглэл гээд ингэж хийчхээд тэгээд үүнийг хэрэгжүүлэх төлөвлөгөө гарна гээд ингээд хэлчхээд байгаа юм. Тэгэхээр ерөнхий хэлбэр, бүтцийнхээ хувьд нэг ижил стандартаар хийгдмээр байгаа юм. Түрүүний тэр уул уурхай ч гэдэг юм уу, эрчим хүчний салбарынх шигээ яг үндсэн зорилт нь яваад. Доор нь тэр хүрээндээ хийгдэх гээд байгаа юунууд нь задраад явчихвал нэлээн амар юм байна гэж ингэж хараад байгаа. Та хэдийн тэр цаана гаргах гээд байгаа төлөвлөгөө ч гэсэн цомхон гарах бололцоо бүрдэнэ гэж ингэж би бол хараад байгаа гэж. 
 
Дараагийн нэг зүйл. Ерөөсөө энд бас л нэг тийм сонин юм харагдаад. Улсууд янз бүрээр л яриад байна л даа. Одоо жишээ нь наад үндсэн чиглэлийнхээ аялал жуулчлалын салбар гээд юм ярихаар зэрэг Чингистэй холбоотой нэг юм яригдаад. Тэгээд тэр Азийн хөгжлийн банк энэ тэрийн дэмжлэг авсан тав зургаан аймгийн тухай яриад. Тэгээд цаад аймгуудад энэ аялал жуулчлалын салбар чинь ер нь яаж явах юм нь бараг тодорхойгүй юм болчхоод байгаа байхгүй юу. 
 
Тэгэхээр зэрэг дам дамаа энэ төвийн бүсийн аялал жуулчлалыг яаж хөгжүүлэх юм. Зүгээр энэ юун дээр бизнесийн аялал жуулчлал гэдэг үг хэллэг авч хэрэглэсэн юм билээ. Төвийн бүс, Улаанбаатар гэдэг дээрээ. Тэгэхээр хүссэн ч эс хүссэн ч энэ Монголын дотоод аялал жуулчлал нь тэр, гаднынхан нь ч тэр энэ Манзуширын түүхэн дурсгалт газар луу чиглэсэн томоохон хөдөлгөөн яваад байгаа юм. Үүнийгээ бид тэр цогцолборын ТЭЗҮ, зураг төсвийнх нь дагуу төр хийх ажлаа эхлүүлээд хувийн хэвшлээр хийгдэх ажлуудаа нээлттэй зарлаад хийлгүүлээд. Энэ хөгжлөө тэтгэсэн дэд бүтцийнхээ асуудлыг цаг алдалгүй явуулаад ингэж нөгөө аялал жуулчлалын салбар чинь эдийн засгийн нэг тулгуур салбар болж босож ирэх нөхцөлийг нь хангамаар байна л даа. 
 
Тэгэхээр энэ томьёоллуудаа л нэг сайн бодож жаахан задалмаар. Энэ бусад өмнийн бүсэд яаж аялал жуулчлал хөгжих юм. Зүүн бүсэд яаж хөгжих юм гэдэг юмыг бас л нэг тодорхой үг хэллэгээр нь оруулмаар л байна л даа. Энэ чинь тэгэхгүй бол нэг ийм хэдхэн аймгийн нэр дурдаад энд нь аялал жуулчлал хөгжихөөр бусдад нь явахгүй ч юм шиг нэг ийм л баримт бичиг болж гарах гээд байна шүү дээ. Хүн уншихаар тэгж харагдаад байгаа байхгүй юу. 
 
Тэгэхээр энэ мэтчилэнгээр. Үүнийг би жишээ болгож авч байгаа юм. Яг ийм байдлаар нь харж энэ үйлдвэржилтийнхээ асуудлыг ч тэр, энэ баримт бичгүүдийнхээ асуудлыг ч тэр боловсруулж гаргаж ирэх нь зүйтэй байна гэсэн санаа байна. 
 
Тэгээд одоо энд Байнгын хороон дээр бол нэг их учиргүй яриад цаг алдаад хэрэггүй юм байна. Ажлын хэсгүүд дээрээ томьёоллоо өгөөд тэндээ саналаа хураалгаад л тэгээд баримт бичиг дээрээ сайжруулалтаа хийх тухай л асуудал юм байна шүү дээ. 
 
Б.Чойжилсүрэн: Т.Энхтүвшин гишүүн саналаа хэлье. 
 
Т.Энхтүвшин: Би түрүүн Н.Наранбаатар гишүүний саналтай санал нэг байна. Зүгээр тэр 10 аймаг дээр бас Дорноговь аймгийг оруулаад тавьчих бололцоо боломж юу байна гээд. Концессоор ч байсан тэгээд одоо ямар ч байсан хийгээд дуусгадаг юм уу. Орон нутаг бас тодорхой хэсгийг нь гаргаад хийх бас бололцоо боломж бас байгаа шүү дээ. Тэгэхээр энэ дээр бас Дорноговь гэдгийг бас оруулаад өгөөч ээ гээд. 
 
Хоёр дахь асуудал нь болохоор энэ төмөрлөгийн үйлдвэрийг хөгжүүлнэ. Эрдэнэтийн үйлдвэрийг дагалдуулаад энэ зэсийн баяжмал, катодын зэс үйлдвэрлэнэ гээд оруулсан байна л даа. Энэ дээрээ бас энэ ширэмний үйлдвэр, коксын үйлдвэр гэдэг юм бас оруулаад явчихвал яасан юм бэ. Нэр заахгүйгээр. Ширэм, төмрийн үйлдвэрийг хөгжүүлэх. Тэгээд коксын үйлдвэрлэлийг бас хөгжүүлэх гээд ингээд нэр заагаад оруулах юм бол энэ кокс, ширэмний асуудал бас тэр дээр огт тусгагдаагүй байна. Энэ дээр бас нэг оруулаад өгөөч ээ гэсэн ийм саналтай байна. 
 
Б.Чойжилсүрэн: Гишүүд асуулт асууж, үг хэлж дууслаа. 
 
Ийм байна гишүүд ээ. Дэгийн хэдэн заалт та бүхэнд уншиж танилцуулъя. Тогтоолын төсөл дээр зарчмын зөрүүтэй саналтай гишүүн байвал саналаа урьдчилан бичгээр гаргаад хураалгана.
 
 Үүнээс гадна гишүүдийн гаргах санал нь дэгийн хуулийн 58.4 дэх хэсэгт заасан бодлого, төлөвлөлтийн баримт бичгийн төсөлтэй холбогдуулан гаргах санал нь Монгол Улсын Үндсэн хууль, Хөгжлийн бодлого, төлөвлөлт, түүний удирдлагын тухай хуульд заасан зарчим, шаардлагад нийцсэн байна гэсэн шаардлагыг хангасан байх ёстой юм байна. 
 
Зарчмын зөрүүтэй саналын томьёоллуудыг Та бүхэнд тараасан байгаа. Бичгээр одоо ярьж байгаа учраас гишүүн болгонд тус тусад нь микрофоныг нь өгнө. Өөрсдөө саналаа уншиж яг томьёоллоор нь санал хураалгая. Ажлын хэсэгт өгч болно. Энд хураалгаж болно. Хоёулаа нээлттэй. Одоо гишүүд санал гаргасан байна. 
 
Т.Энхтүвшин гишүүн. Зарчмын зөрүүтэй саналын томьёолол. Яг тэр томьёоллоор нь уншаад тэгээд тайлбараа тайлбарлаад санал хураалгая. 
 
Сая ер нь бараг танилцуулсан даа. Дорноговь аймгийн Сайншанд аж үйлдвэрийн цогцолборыг эрчимжүүлэх ажлын хүрээнд кокс, ширэмний үйлдвэрийг барьж ашиглалтад оруулна гэдэг ийм томьёолол бас оруулж байсан. 
 
Хоёрт нь, Дорноговь аймгийн Сайншанд сумын хүн ам өсөн нэмэгдэх гэж байгаатай холбогдуулаад Сайншанд суманд дулааны станцыг барих ажлыг эхлүүлэх гэсэн ийм хоёр заалтыг оруулъя гэдэг ийм юу яасан. Түрүүн бараг хэлсэн. 
 
Б.Чойжилсүрэн: Энэ санал дээр Засгаас тайлбар байна уу? Хураалаа шүү. Ажлын хэсгийн 2 дугаар микрофон өгье. 
 
Я.Содбаатар: Тийм. Яах вэ. Их Хурал мэдээж санал хураагаад шийднэ л дээ. Тэгэхдээ ийм зүйлүүдийг бас манай гишүүд ойлгоорой гэж бодоод байгаа юм. Энд Засгийн газар бол гэнэт гараад ирж байгаа зүйл бас биш шүү дээ. Жишээ нь, сая тэр аялал жуулчлалаар Төв аймгийн аялал жуулчлалтай холбоотой юмнууд өнгөрсөн 4 жилд Их Хурал, Засгийн газраас баталсан. Аялал жуулчлалыг хөгжүүлэх төлөвлөгөө чинь батлагдсан. Аялал жуулчлалыг хөгжүүлэх мастер төлөвлөгөө нь батлагдсан. Тэр дотор орчихсон. 
 
Тэр зүйлүүдийг энд нэг бүрчлэн ингээд бичээд байвал энэ чинь нэг цаас гэхэд л мастер төлөвлөгөө гэхэд л одоо тэр Манзуширын зураг төсөл хүртэл хийгдээд явсан. Яг түүнтэй адилхан саяны тэр дулааны станцын асуудал чинь ярьж байгаад өргөтгөл нь хийнэ гээд мэргэжлийн байгууллагууд нь ингэж өргөтгөе, дараа нь ингэж хийе гээд ингээд салбар дээрээ яваад явчихсан зүйлүүдийг энд ингээд тусах юм бол бүх л аймаг тусгана шүү дээ. 
 
Яагаад 10 гэсэн юм бэ гэхээр энэ чинь Солонгосын төслөөр хөнгөлөлттэй зээлээр одоо яг техник, эдийн засгийг нь яагаад тендер нь зарлагдсан байгаа 10-ыг л зарлаж байгаа шүү дээ. Тэгэхгүй Өмнөговь гэдэг юм уу, Дорноговь гээд ингээд нэг нэгээрээ хураалгаад ороод байх юм бол дараа нь энэ Засгийн газрын үйл ажиллагааны төлөвлөгөөн дээр энэ салбарын юун дээр ч гэсэн ороход их хүндрэлтэй болно. 
 
Тийм учраас Та бүхэн минь энэ орж байгаа. Сая Ц.Анандбазарын. “Монгол малчин” гэдгийг чинь бид ярьж ярьж байгаад л ерөөсөө “Монгол мал” хөтөлбөр гээд нэг явъя. Нөгөө талд нь “Атрын IV” аян гээд хөдөө аж ахуйн салбараа хоёр хуваагаад л ингээд хоёр том аян болгоод явуулж байгаа шүү дээ. Тэрийг нь дотор нь “Илгээлтийн эзэн”, “Монгол малчин”, “Монгол хүүхэд” гээд ингээд хуваагаад байвал хонь, ямаа гээд хуваагаад байвал энэ чинь болохгүй шүү дээ. Тийм учраас энэ нэг агуулгынхаа юмнуудыг бодож. Мэдээж одоо энэ жил сонгууль. Би хэлж байсан. Сонгуулийн мөрийн хөтөлбөр дээр туссан учраас энэ цаас дээр ороод явна. 
 
Гэхдээ яг төсөв юутай холбоотой өмнө нь гарсан энэ төрийн шийдвэр, салбарын шийдвэрүүдтэйгээ холбоотойгоор бас уялдуулж үүнийг хураамаар байна. Тэр кокс, ширэм хоёр бол болж байна. Тэр хоёрыгоо оруулаад яв. Одоо кокс, ширэм хоёроо. 
 
Яг дулааны станцтай холбоотой юм чинь бол одоо сая салбарын сайд нь тайлбарлалаа шүү дээ. Одоо энэ чинь өргөтгөл хийгээд, хүн амтай уялдуулаад ингээд ингээд явж байгаа. Энэ аймаг яах вэ хөрөнгө мөнгөтэй байж болно. Тэгэхдээ цаашдаа энэ шаардлагатай. Одоо жишээ нь Замын-Үүд дээр дулааны станц баригдсан. Өнөөдөр хүртэл ашиглалтгүй л байж байгаа. Гэх мэтчилэн энэ уялдааных нь хөгжлийн хоорондын уялдааных нь юм нь дээр бас манайхан анхаараарай. Бас ажлын хэсэг дээрээ яриарай гэж хүсэж байна. Баярлалаа. 
 
Б.Чойжилсүрэн: Тэгэхээр Т.Энхтүвшин гишүүн ээ. Саналаа хураалгах юм уу? Ажлын хэсэг дээр очиж зөвшилцөх юм уу? 
 
Ингэе. Я.Содбаатар сайд аа. Энэ сонгуулийн мөрийн хөтөлбөрт суусан. Аймаг аймгууд дээр нэг арав арван заалтыг бүр тодорхой суулгая гэж ярьсан шүү дээ. Энэ чинь мөрийн хөтөлбөрийн үнэлгээ, эх үүсвэр нь тооцогдсон юм байгаа биз дээ. Тэнд давхцаж байгаа юм бол одоо ерөөсөө ямар нэгэн асуулт байхгүй шууд автоматаар хураалгасан ч болно. Хураалгаагүй байсан ч гэсэн та бүхэн тэр Засгийн газрын үйл ажиллагааны төлөвлөгөөндөө суулгах юм байна гэж ойлгож байгаа учраас гишүүд зүгээр баталгаажуулах үүднээс санал хурааж байгаа бол тэрийг нь шууд дэмжээд явчихъя. 
 
Мөрийн хөтөлбөрт суугаагүй. Сая сонгуулийн мөрийн хөтөлбөрт суугаагүй санал байвал үүнийг эргэж салбар салбарын сайд нар нь эргэж хараад тэгээд явчих уу? 
 
Тэгвэл гишүүд ээ. Нэг ийм санал байх юм. Наана чинь сонгуулийн мөрийн хөтөлбөр. Аль аль ч нам. Манай нам ч ялгаагүй. Бусад намууд ч ялгаагүй. Мөрийн хөтөлбөрөө үнэлэх ёстой юм. Тэр үнэлэх шалгуур, параметрүүд их тодорхой бус байдлаар сая сонгуулийн мөрийн хөтөлбөрүүд батлагдсан. Уг нь Монгол Улс үүнийгээ үнэлэдэг байхын тулд, параметрүүдээ тодорхой болгохын тулд Үндэсний аудитын газарт тодорхой барьдаг шалгууртай болгохын тулд Өрийн тогтвортой байдлын тухай хуультай болох ёстой юм. Мөрийн хөтөлбөрийг хувь, хувьсгалын бүгдийг нь үнэлдэг. 
 
Ер нь Монгол Улсын зээлжих зэрэглэл, босгож болох хөрөнгийн дээд хязгаар нь багтаж байгаа хэмжээнд гэдэг ийм шалгуур үзүүлэлтийг хийлгүй явснаас ийм тодорхой хүндрэлүүд үүсэж байна. 
 
Тэгвэл одоо энэ удаад зүгээр горимын санал гаргаад гишүүд одоо энэ манай Байнгын хорооны хурлын дараа өчигдөр даргын дэргэдэх зөвлөл хуралдаад энэ хоёр ажлын хэсгийг нэгтгээд нэг болгоод мөрийн хөтөлбөр дээр байгаа, үндсэн чиглэл дээр байгаа ийм шийдвэр гарсан. 12.00 цагт хуралдах ёстой байсан хурал 14.00 цаг болж хойшилж байна. 
 
Тэгвэл манай гишүүд энэ хүрээнд ойлголцоод яг ажлын хэсэг дээрээ микрофон дээрээ одоо ингэж яриад яах вэ. Үүнийг яаж хийх бололцоотой, ямар учиртай юм гэдгээ тодруулаад энэ дээр санал гаргачихвал яасан юм. Тэгвэл одоо Н.Наранбаатар гишүүн, Ш.Раднаасэд гишүүн, Т.Энхтүвшин гишүүд саналаа түр татаж аваад. 
 
Одоо ер нь дараа нь ийм горим бий. Манай Байнгын хороо санал, дүгнэлтээ Эдийн засгийн байнгын хороонд хүргүүлнэ. Энэ эхний асуудлаар нь. Дараагийн асуудлаар Төрийн байгуулалтын байнгын хороонд хүргүүлнэ. Тэгэхээр тэнд бас санал гаргах бололцоо бол бас нээлттэй. Аль ч Байнгын хороон дээр. Ажлын хэсэг дээр ойлголцохгүй бол тэндээ санал хураалгачихъя. Эцсийн Байнгын хороон дээр яг баглаж байгаа Байнгын хороо нь. 
 
Төсөв дээр жишээлбэл бусад бүх Байнгын хорооноос саналыг нь аваад Төсвийн байнгын хороо эцэслээд боловсруулдаг. Яг энэ дээр эхний асуудал тэр Монгол Улсыг 2021-2025 онд хөгжүүлэх үндсэн чиглэлийг, таван жилийн үндсэн чиглэлийг Эдийн засгийн байнгын хороо багцалж байгаа юм байна. Тэгвэл тэгээд ойлголцох уу гишүүд ээ. Ш.Раднаасэд гишүүний микрофон. 
 
Ш.Раднаасэд: Түрүүн Я.Содбаатар сайд маш тодорхой юм ярилаа шүү дээ. Тэр аймгууд дээр бичсэн арав арав болон бас тодорхой төслүүдийг төлөвлөгөөндөө хийчихье. Тийм үү. Яг бодлогын шинжтэй гэсэн. Яагаад хүнс, хөдөө аж ахуйн чиглэлийнх 7 багцад хуваагдаад орсон байгаа юм гэхээр ингээд харахаар чинь зэрэг байгаа нэг 72, 73 юмнуудыг чинь ингээд үг үсгээр нь зүүгээд зүүгээд хийсэн байна л даа. Үүнийг жижиглээд төлөвлөгөөгөөрөө бид явах учраас орхигдсон бодлогын юм байвал энэ рүүгээ тусгаж болох юм байна. Нарийвчилсан юмаа бол Засгийн газар өөрийнхөө үүнийг дагаад гарах дөрвөн жилийн төлөвлөгөө гэдэг дээрээ тусгаад ингээд хариуцах хугацаа оноотой нь, хариуцах албан тушаалтантай нь ингээд тавиад явчихъя гэж ойлголоо шүү дээ. 
 
Тийм учраас би гаргах санал дээрээ ерөөсөө тийм юу бичсэнгүй. Нарийвчилсан жижиг юм. Одоо ийм үйлдвэр, тийм үйлдвэр, тийм хэмжээний арга хэмжээ гэж. Энэ дотор нэг орхигдсон юм энэ нэг үндэсний үйлдвэр, тэр урамшууллын тогтолцоо, малчдын мөнгөн урамшууллын тогтолцоог бүр ор тас орхигдсон байна. Ганц тэр саналаа л бичсэн байхгүй юу. Миний ойлгосон зөв үү. Тэгж ойлгоод л Засгийн газарт явж байна гэж ойлголоо шүү дээ. 
 
Б.Чойжилсүрэн: Шадар сайд хариулъя. 2 дугаар микрофон. 
 
Я.Содбаатар: Гишүүд ээ. Ингэчихвэл яасан юм. Т.Энхтүвшин дарга, Г.Ганболд дарга, Ж.Батжаргал, Ш.Раднаасэд дарга, ингээд манай энэ аймаг, орон нутагт бас зовлон жаргалаа эдэлж байсан. Хөдөө орон нутгаас олон сонгогдсон болон орон нутагт удирдлага хийж байсан хүмүүс З.Мэндсайхан сайдтай яриад өнөөдөр энэ ажлын хэсгээсээ хөдөө аж ахуйн салбарын юмыг жаахан нарийвчлаад оруулчихъя. Бид бас нэлээн базаад оруулсан. Эднийх бол нийт хэд билээ. Задалсан нь 38 байгаа. 
 
Тэр 38. Би сая ингээд хараад сууж байлаа. Намын мөрийн хөтөлбөрийн 28 заалт байгаа юм. Хөдөө аж ахуйтай холбоотой. Намын мөрийн хөтөлбөрийн 28 заалтыг бид 7 заалтад базаад ингээд орчихсон. Тэгэхдээ гишүүд ялангуяа орон нутгийн чанартай асуугаад байгаа учраас энэ яг хөдөө аж ахуйн чиглэлийн юм нь дээрээ хэдүүлээ одоо энд санал хураагаад хөдөө аж ахуйн юм нь дээр нэмэлт хийе. Үүнийгээ танай Үйлдвэржилтийн байнгын хорооноос 3-аас 4 хүн гараад яг одоо аль алиныг нь нарийвчилж ормоор байна. Цаашаа урамшууллыг би авчихмаар байгаа байхгүй юу. Тийм ээ. Энд агуулга, энэ 7 дотроо, агуулга дотроо орсон мөртлөө. Ямар хэвшлээр орсон юм бэ гэхээр ингээд орсон юм л даа. 
 
Мал, амьтны гаралтай түүхий эд, бүтээгдэхүүнийг боловсруулах цогцолбор байгуулж, хөдөө аж ахуйн гаралтай түүхий эдийн экспортыг нэмэгдүүлнэ гээд оруулсан. Энэ дотроо аяндаа урамшуулал нь явах юм чинь дээ. Ноолуурын, ноосны урамшуулал явж байгаа. Үр тарианы урамшуулал нь, ноолуурын урамшуулал гээд л, арьс шир нь явж байгаа юм чинь. Ийм юмнуудыг жаахан. Тэгээд яах вэ тэр ар талд нь бэлтгэн нийлүүлэлт гээд хоёр өгүүлбэр дотор орсон байна гээд ингээд авчихсан юм. 
 
Хэрвээ одоо би бол Б.Чойжилсүрэн гишүүн ээ. Саяны үгээр одоо энэ хөдөө аж ахуйн чиглэлийн юмыг жаахан нэмэх нь зүйтэй юм байна. Тийм учраас нэлээн дэлгэрэнгүй болгох, хүн харах талаас нь илүү зарим нэг зүйлүүдийг нэмье гэдэг дээр санал нэгдээд хураагаад тэгээд энэ манай зовлон мэдэж байгаа гурав, дөрвөн гишүүн орж байгаад томьёоллыг нь жаахан нарийвчилья. Тэгэх үү? 
 
Б.Чойжилсүрэн: Тэгвэл ингэе. Энэ санал хураалгах нь оновчгүй байна. Ш.Раднаасэд гишүүн та ч гэсэн яг саяны асуудлаа. Манай гишүүд саяны нэр дурдсан гишүүд ажлын хэсгийн санал болгоод оруулаад ир. Наадах аа. Та нар нэмээд ажил. Одоо. Тэг тэг. Тэгээд бичээд өгчих. 
 
Ингээд энэ ойлголцлын хүрээнд гишүүд зарчмын зөрүүтэй саналуудаа татаж аваад ажлын хэсэг дээр нэгтгэхээр ойлголцоод энэ асуудлыг, хэлэлцэх асуудлаа дуусгая. 
 
Байнгын хороо санал, дүгнэлтээ саналын томьёоллын хамт Эдийн засгийн байнгын хороонд хүргүүлнэ. Байнгын хорооны санал, дүгнэлтийг Улсын Их Хурлын гишүүн Ж.Бат-Эрдэнэ гишүүн та Эдийн засгийн байнгын хорооны гишүүн давхар хийж байгаа юм байна. Та танилцуулчих уу? Ж.Бат-Эрдэнэ гишүүн танилцуулахаар ингээд ойлголцоод энэ асуудлаа дуусгая. Дараагийн асуудалд оръё. 
 
Хоёр.“Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төсөл /Засгийн газар 2020.08.14-ний өдөр өргөн мэдүүлсэн, анхны хэлэлцүүлэг, санал, дүгнэлтээ Төрийн байгуулалтын байнгын хороонд хүргүүлнэ/
 

“Монгол Улсын Засгийн газрын 2020-2024 оны үйл ажиллагааны хөтөлбөр батлах тухай” Улсын Их Хурлын тогтоолын төсөл байна. Анхны хэлэлцүүлэг хийнэ. 
 

Санал, дүгнэлтээ Төрийн байгуулалтын байнгын хороонд хүргүүлнэ. Асуудалтай холбогдуулаад асуух гишүүд байна уу? Саяны ойлголцлынхоо хүрээнд энэ хоёр асуудлыг хоёуланг нь ярьж байгаа учраас цаг хэмнэх үүднээс асуулт асуух, үг хэлэх саналаа татаж аваад ингээд явчихвал яасан юм бэ гишүүд. Тэгвэл гишүүд асуулт асууж, үг хэлж дууслаа. 
 

Зарчмын зөрүүтэй саналын томьёоллыг мөн ялгаагүй тэр ажлын хэсэг дээр гаргахаар ингэж ойлголцоод явна. Байнгын хорооноос санал, дүгнэлт гарна. 
 

Төрийн байгуулалтын байнгын хороонд санал, дүгнэлтийг танилцуулах гишүүн ямар ямар гишүүд байгаа билээ. Хоёр гишүүн байгаа юм байна. Төрийн байгуулалтын байнгын хорооны гишүүн манай Байнгын хорооны гишүүн давхар хийдэг. Г.Ганболд гишүүн, А.Адъяасүрэн гишүүн хоёр байгаа юм байна. 
 

А.Адъяасүрэн гишүүн та санал, дүгнэлтийг Төрийн байгуулалтын байнгын хороонд танилцуулчих уу? А.Адъяасүрэн гишүүнээр. Г.Ганболд гишүүн алга байна. Танилцуулъя. 
 

Ингээд хэлэлцэх асуудал дуусаж байна. Улсын Их Хурлын гишүүдэд баярлалаа. Ажлын хэсгийн гишүүдэд баярлалаа. Байнгын хорооны хуралдаан хаасныг мэдэгдье. 
 
 
Дууны бичлэгээс буулгасан:

ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД

